Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 2012 оны 01 дүгээр сарын 03-ны өдөр (Мягмар гариг)-ийн хуралдаан 10 цаг 00 минутад Төрийн ордны “Б” танхимд эхлэв. 

Байнгын хорооны дарга, Улсын Их Хурлын гишүүн Д.Одбаяр ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 20 гишүүнээс 10 гишүүн ирж, 52.6 хувийн ирцтэй байв. 


Чөлөөтэй: Б.Бат-Эрдэнэ, Л.Болд, Ц.Мөнх-Оргил, Б.Чойжилсүрэн, З.Энхболд, С.Эрдэнэ;

Өвчтэй: С.Эрдэнэ;


Тасалсан: Х.Баттулга, Ц.Нямдорж;


Хэлэлцэх эсэх асуудлын дараалалтай холбогдуулан Улсын Их Хурлын гишүүн Х.Тэмүүжин санал хэлэв. 


Д.Одбаяр: - Улсын Их Хурлын гишүүн Х.Тэмүүжиний гаргасан, Нийтийн албанд нийтийн болон хувийн сонирхлыг зохицуулах, зөрчлөөс урьдчилан сэргийлэх тухай хуулийн төслийн хамт өргөн мэдүүлсэн Эрүүгийн хуульд нэмэлт оруулах тухай хуулийн төслийн анхны хэлэлцүүлгийг хэлэлцэх асуудлын дараалалд оруулж хэлэлцүүлье гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
7


Татгалзсан:

3


Бүгд:


10


Гишүүдийн олонхийн саналаар дэмжигдлээ. 

Нэг. Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 04 дүгээр дүгнэлт 

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, Нийгмийн хамгаалал, хөдөлмөрийн яамны Стратеги, төлөвлөлтийн газрын дарга Н.Аюуш, Татварын ерөнхий газрын дарга Б.Баттөмөр, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 

Үндсэн хуулийн цэцийн 2011 оны 04 дүгээр дүгнэлттэй холбогдуулан Улсын Их Хурлын гишүүн Д.Лүндээжанцангийн асуусан асуултад Нийгмийн хамгаалал, хөдөлмөрийн сайд Т.Ганди хариулж, тайлбар хийв. 


Улсын Их Хурлын гишүүн Д.Лүндээжанцан санал хэлэв. 
Д.Одбаяр: - 1. Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1 дүгээр зүйлийн 1.1 дэх хэсэгт нийгмийн даатгалын шимтгэл, 3 дугаар зүйлийн 3.1.5-д Нийгмийн даатгалын тухай хуулийн 20.1.1, мөн зүйлийн 3.2 дахь хэсэгт нийгмийн даатгалын шимтгэл, мөн зүйлийн 4.3.11-д нийгмийн даатгалын шимтгэл гэж тус тус заасан нь Үндсэн хуулийн 15 дугаар зүйлийн 5-д өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах хэрэгтэй гэснийг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7


Татгалзсан:

3


Бүгд:


10


Гишүүдийн олонхийн саналаар дэмжигдлээ. 
2. Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1 дүгээр зүйлийн 1.1 дэх хэсэгт нийгмийн даатгалын шимтгэл, 3 дугаар зүйлийн 3.1.5-д Нийгмийн даатгалын тухай хуулийн 20.1.1, мөн зүйлийн 3.2 дахь хэсэгт нийгмийн даатгалын шимтгэл, мөн зүйлийн 4.3.11-т нийгмийн даатгалын шимтгэл тус тус заасан нь Үндсэн хуулийн 16 дугаар зүйлийн 6-д эрүүл мэндээ хамгаалуулах, эмнэлгийн тусламж авах эрхтэй гэснийг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
9


Татгалзсан:

1


Бүгд:


10


Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Энхбаяр танилцуулахаар тогтов.

Уг асуудлыг 10 цаг 10 минутад хэлэлцэж дуусав.


Хоёр. “Хүний эрхийн талаар авах зарим арга хэмжээний тухай” Улсын Их Хурлын тогтоолын төсөл (хэлэлцэх эсэх)

Хэлэлцэж буй асуудалтай холбогдуулан Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Улсын Их Хурлын гишүүн Х.Тэмүүжин танилцуулав. 

Танилцуулгатай холбогдуулан Улсын Их Хурлын гишүүн Д.Лүндээжанцан, Р.Гончигдорж, Ж.Энхбаяр, Х.Жекей, Ж.Сүхбаатар нарын асуусан асуултад Улсын Их Хурлын гишүүн Х.Тэмүүжин хариулж, тайлбар хийв. 


Улсын Их Хурлын гишүүн Р.Гончигдорж, Ч.Сайханбилэг, Д.Одбаяр нар санал хэлэв. 

Д.Одбаяр: - “Хүний эрхийн талаар авах зарим арга хэмжээний тухай” Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
9


Татгалзсан:

1


Бүгд:


10


Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Энхбаяр танилцуулахаар тогтов.

Уг асуудлыг 11 цаг 20 минутад хэлэлцэж дуусав.


Гурав. Нийтийн албанд нийтийн болон хувийн сонирхлыг зохицуулах, зөрчлөөс урьдчилан сэргийлэх тухай хуулийн төслийн хамт өргөн мэдүүлсэн Эрүүгийн хуульд нэмэлт оруулах тухай хуулийн төсөл (анхны хэлэлцүүлэг)
Хэлэлцэж буй асуудалтай холбогдуулан Улсын Их Хурлын Тамгын газрын зөвлөх Ш.Хишигсүрэн, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


Хуулийн төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн Ж.Сүхбаатар, Ч.Сайханбилэг, Х.Тэмүүжин, Д.Одбаяр, Р.Гончигдорж нар санал хэлэв. 

Д.Одбаяр: - 1. Төслийн 1 дүгээр зүйл болох хуулийн 2071 дүгээр зүйлийн 2071.1 дэх хэсгийн “Албан тушаалтан хууль ёсны орлогоос нь их хэмжээгээр илүү гарсан хөрөнгийг хэрхэн олж авсан талаар үндэслэлтэй тайлбарлаж чадахгүй бол” гэснийг “Нийтийн албан тушаалтны хууль ёсны орлогоос нь их хэмжээгээр илүү гарсан хөрөнгө тогтоогдсон бол” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
9


Татгалзсан:

1


Бүгд:


10


Гишүүдийн олонхийн саналаар дэмжигдлээ. 
2. Төслийн 1 дүгээр зүйл болох хуулийн 2071 дүгээр зүйлийн 2071.2 дахь хэсгийн “Албан тушаалтан хууль ёсны орлогоос нь онц их хэмжээгээр илүү гарсан хөрөнгийг хэрхэн олж авсан талаар үндэслэлтэй тайлбарлаж чадахгүй байгаа бол” гэснийг “Нийтийн албан тушаалтны хууль ёсны орлогоос нь онц их хэмжээгээр илүү гарсан хөрөнгө тогтоогдсон бол” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
9


Татгалзсан:

1


Бүгд:


10


Гишүүдийн олонхийн саналаар дэмжигдлээ. 
3. Төслийн 1 дүгээр зүйл болох хуулийн 2071.1 дүгээр зүйлийн Тайлбар хэсгийн “хууль ёсоор олсон талаар үндэслэлтэй тайлбарлаж чадаагүй байгаа хөрөнгийг” гэснийг “хууль ёсны орлогоос нь их хэмжээгээр илүү гарсан хөрөнгийг” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
9


Татгалзсан:

1


Бүгд:


10


Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.

Хуралдаан 11 цаг 30 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА







Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Ц.АЛТАН-ОД
МОНГОЛ УЛСЫН ИХ ХУРЛЫН

2011 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 2012 ОНЫ 01 ДҮГЭЭР САРЫН 03-НЫ ӨДӨР
(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ


Хуралдаан 10 цаг 00 минутад эхлэв. 


Д.Одбаяр: - Эрхэм гишүүдэд 2012 оны шинэ жилийн мэнд хүргэе. Тэгээд ирц бүрдсэн учраас Байнгын хорооны хуралдааныг эхлүүлье. 

Хуралдаанаар хэлэлцэх асуудлыг танилцуулж батлуулъя. Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 04 дүгээр дүгнэлт. Хоёрдугаарт, Хүний эрхийн дэд хорооноос боловсруулсан Хүний эрхийн талаар авах зарим арга хэмжээний тухай Улсын Их Хурлын тогтоолын төсөл. Энэ хоёр асуудлыг хэлэлцэнэ. За Х.Тэмүүжин гишүүн. 


Х.Тэмүүжин: - Өчигдөр нөгөө ажлын хэсгийнхэн хоорондоо ярилцсан юм. Тэгээд Сонирхлын зөрчлийн хууль, Авлигын хуулиуд эцэслэн шийдэгдээд гарах гэж байгаатай холбогдуулаад нөгөө дагаж гарах гэж байгаа бас нэг Эрүүгийн хуулийн нэмэлт байгаа шүү дээ. Үндэслэлгүй хөрөнгөжих гэдгийг эрүүгийн гэмт хэрэг болгон зааж байгаа. Ерөнхийлөгчөөс өргөн барьсан Эрүүгийн хуулиуд бас байгаа юм. Тэд нартай нэгтгээд явах гэсэн чинь бас зарим зүйл дээр шинэчлэх энэ тэр гээд нэлээн их цаг зарах юм байна гээд тэгээд ганц зүйл заалт байгаа учраас энэ нь өөрөө сонирхлын зөрчлийн болон Авлигын хуультайгаа уялдаж байгаа учраас Эрүүгийн хуулийн тэр нэмэлтээ нөгөө хэсгээсээ салгаад энэ хоёр хуультайгаа цуг гаргасан нь илүү зохимжтой юм байна гэж үзээд тэгээд тэр Эрүүгийн хуулийн нэмэлтийнхээ заалтыг өнөөдөр хэлэлцье гэсэн юм. Саналуудаа бэлтгэчихсэн. Цагдаагийн байгууллага болон Авлигатай тэмцэх газруудаас саналууд ирсэн. Тэрүүгээр нь янзалчихсан бэлэн байж байгаа. Тэрийг хэлэлцье гэсэн саналтай байна. 


Д.Одбаяр: - Бид нар анхны хэлэлцүүлэг явуулах ёстой юм байна. Тийм ээ. Анхны хэлэлцүүлэг хийх ёстой юм байна. Тийм үү? Саналтай гишүүд байна уу? Байхгүй юу. За тэгвэл Эрүүгийн хуульд нэмэлт оруулах тухай хуулийн төслийн анхны хэлэлцүүлгийг явуулъя гэсэн ийм саналтай байгаа юм байна. Энэ асуудлыг нэмээд энэ гурван асуудлыг хэлэлцэх нь зүйтэй гэж үзэж байгаа Байнгын хорооны гишүүд саналаа өгөхийг хүсч байна. Хэлэлцэх асуудлыг зүйтэй гэж үзсэн. За баярлалаа. 
Нэг. Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 04 дүгээр дүгнэлт

Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн дүгнэлтийг хэлэлцэнэ. Цэцийн дүгнэлттэй холбогдуулаад гишүүд шууд үг хэлэх юм байна шүү дээ. Саналтай, асуулт. Ажлын хэсгээс асууна гэсэн үг. Тийм ээ. Ажлын хэсэг Нийгмийн хамгаалал, хөдөлмөрийн сайд Т.Ганди, Татварын ерөнхий газрын дарга Б.Баттөмөр, Нийгмийн хамгаалах, хөдөлмөрийн яамны Стратеги, төлөвлөлтийн газрын дарга Н.Аюуш дарга. Ийм гурван бүрэлдэхүүнтэй. Ажлын хэсэгт бас шинэ оны мэнд хүргэе. 

За Д.Лүндээжанцан дарга асуух юм байна. 


Д.Лүндээжанцан: - Би түрүүнд нь горимын санал гаргаж байгаад, ажлын хэсэг байгуулъя, нэг 600 гаруй сая төгрөгийн асуудал байна. Энэ нийгмийн даатгалын шимтгэл аваачаад ингээд татварын өршөөлд ингээд орчихсон чинь цаана нь нөгөө аж ахуйн нэгжид ажиллаж байгаа хүмүүс хохирох гээд байна. Ингээд авахаар авахаас аргагүй юм шиг. Авах гэхээр нөгөө мөнгийг нь яах вэ гээд. Тийм үү. Тийм юм яриад тэгээд одоо ямар ч байсан нэг ажлын хэсэг гараад тэр улсуудын нөгөө хэдэн хүн байна гэлээ дээ. Нийтдээ. Тэр хүмүүсийн нийгмийн даатгалын шимтгэлийг нь ер нь яах юм бэ гэдгийг ярилцаачээ гээд. Тэгээд энэ ажлын хэсэг гарсан уу, үгүй юу? Гараагүй байхад бас нэг хоорондоо ярилцаад. Тийм. Тэгээд ингээд 170, 180 аж ахуйн нэгж байна. Ихэнхи дампуурчихсан юм байна гээд л яриа болсон. Тэгээд тэрний тухай жаахан дэлгэрэнгүй мэдээлэл аваад. Тэгээд манай ажлын хэсэг авах нь зүйтэй гэж үзэх юм уу, авахгүй гэж үзэх юм уу? Би саналаа өгөх гээд байгаа юм. Тийм. Төсвийн байнгын хороотой хамтарч гарна. Энийгээ тодруулчихаад тэгээд гараа өргөмөөр байна. Авах хэцүү, авахгүй хэцүү байдалд орчихоод байна шүү дээ. Яг ний нуугүй хэлэхэд. Цэц бол тэртээ тэргүй авахгүй гэхээр цэц аягүй бол тэгээд сүүлчийнхээ асуудлыг. Бид хүлээгээд авчихлаа гэхэд одоо яаж мөнгийг нь гаргах юм. Тэр аж ахуйн нэгжүүдээс олж авмаар байгаа юм. Болж өгвөл. Энэ талаар л хариулт авъя. 

Д.Одбаяр: - За Т.Ганди сайд. 


Д.Ганди: - Нийтдээ 2702 даатгуулагчийн нийгмийн даатгалын тасарсан харилцаа сэргэнэ. 160 аж ахуйн нэгж байгаа. 160 аж ахуйн нэгжийн түвшинд бас мэдээллийн бүртгэл нь бас тулгаж хийж эхэлж байна. Үндсэндээ 160-аад аж ахуйн нэгжид 80 гаруй хувь нь байгаа. Өрөө барагдуулж авах шаардлага бололцоотой гэж ингэж үзэж байгаа. Зүгээр хэлбэр өөрчлөгдсөн, хоорондоо нэгдсэн салсан. Тодорхой хэмжээгээр эзэн холбогдогч нь байхгүй болсон ийм аж ахуйн нэгж бол тодорхой хэмжээгээр байна. Энийг шүүхийн шатанд бас шийдэж болно гэж ингэж үзэж байгаа юм. 

Д.Одбаяр: - Энэ харин манайх Нийгмийн бодлого, боловсрол, соёл, шинжлэх ухаан байнгын хороо хуралдаагүй гэж байгаа. Тийм ээ. Энийг хэлэлцэх ёстой. Төсөв болохоор хуралдаад хүлээж авах нь зүйтэй. Гэхдээ ажлын хэсэг байгуулахдаа, өөрсдөө Төсвийн байнгын хорооноос ажлын хэсэг байгуулна. Тэндээс ахлагч томилно гэсэн юм шиг байгаа юм. Үгүй юу. 

Д.Лүндээжанцан: - Би үг хэлэх үү? 


Д.Одбаяр: - Хүлээж авахаар байгаа юм уу. За Д.Лүндээжанцан. 


Д.Лүндээжанцан: - Юу л даа. Бид бол, Хууль зүйн байнгын хороо бол хуулиа харна шүү дээ. Хуулийн зөрчил байна уу гэж. Татварын хуулийг нээрээ бид одоо хоёр намын бүлэг зөвшилцөөд ирчихсэн. Алдаагаа хүлээх хэрэгтэй. Өнгөрсөн сонгуулийн өмнө талд. Тэгээд татварын өршөөл гаргаад. Ийм буянтай ажил болно шүү гэсэн мөртлөө нийгмийн даатгал нь болохоор хувь хүмүүсийн эрх ашиг хохироод үлдэж байгаа болохоор. 

Тэр бусад нь яах вэ татварын өршөөл бол одоо ерөнхийдөө бид ойлгож байгаа юм. Их олон аж ахуйн нэгж хоёр баланстай байна. Тэр болгон алга болно гээд олон юм ярьсан л даа. Тэгвэл нийгмийн даатгалыг нь ингээд хамт явдаг нь бол одоо бас үндсэндээ тэр нийгмийн даатгалын шимтгэл төлөгчдийн эрх ашгийг хохироосон. Энэ талаасаа бол тэр Үндсэн хуультай зөрчилдсөн зүйл байх шиг байна. Ийм учраас тэр үр дагаварыг нь яах вэ гэдэг асуудал нь жич асуудал юм. Хууль зөрчсөн гэдгээр нь хүлээж авахаас аргагүй юм байна гэсэн ойлголттой байгаа. Үр дагаварыг Нийгмийн бодлогын хороо, тэр Төсвийн хороотой ярина биз. Болж өгвөл тэр ажиллуулсан байгууллагууд нь хичнээн өр, татвараа өршөөлгөлөө. Одоо нийгмийн даатгалаа бол төлөх хэрэгтэй шүү дээ. Ийм учраас тэр талаас нь хөөцөлдөх нь зүйтэй байх аа. Ингээд манай хороо бол, Хууль зүйн хороо бол ер нь хүлээж авах нь зүйтэй байвал яасан юм бэ гэсэн ийм саналтай байна. 
Д.Одбаяр: - Баярлалаа. Өөр саналтай гишүүд байна уу? Байхгүй байна. Тэгвэл санал хураалгана. Гишүүд саналаа хэллээ. 
Дэгийн тухай хуулийн 32.1.3-т Байнгын хороо цэцийн дүгнэлт хэлэлцэн санал, дүгнэлт гаргахтай холбогдох хууль, Улсын Их Хурлын бусад шийдвэрийн Үндсэн хууль зөрчсөн гэсэн зүйл, хэсэг, заалт бүрээр. Хэрэв Үндсэн хуулийн хэд хэдэн заалтыг зөрчсөн бол Үндсэн хуулийн холбогдох заалт тус тусад нь санал хураалт явуулна гэж байна. Ингээд санал хураана. 
Нэг. Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1 дүгээр зүйлийн 1.1 дэх хэсэгт нийгмийн даатгалын шимтгэл, 3 дугаар зүйлийн 3.1.5-д Нийгмийн даатгалын тухай хуулийн 20.1.1, мөн зүйлийн 3.2 дахь хэсэгт нийгмийн даатгалын шимтгэл, мөн зүйлийн 4.3.11-д нийгмийн даатгалын шимтгэл гэж тус тус заасан нь Үндсэн хуулийн 15 дугаар зүйлийн 5-д өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах хэрэгтэй гэснийг зөрчсөн байна гэснийг хүлээн зөвшөөрөх нь зүйтэй гэсэн томъёоллоор санал хураалгах гэж байна. Энэ саналыг дэмжье гэж үзэж байгаа Байнгын хорооны гишүүд. 
10-аас 7. Баярлалаа. Энэ санал ингээд хураагдлаа. 

Дараагийн санал байна. Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1 дүгээр зүйлийн 1.1 дэх хэсэгт нийгмийн даатгалын шимтгэл, 3 дугаар зүйлийн 3.1.5-д Нийгмийн даатгалын тухай хуулийн 20.1.1, мөн зүйлийн 3.2 дахь хэсэгт нийгмийн даатгалын шимтгэл, мөн зүйлийн 4.3.11-т нийгмийн даатгалын шимтгэл тус тус заасан нь Үндсэн хуулийн 16 дугаар зүйлийн 6-д эрүүл мэндээ хамгаалуулах, эмнэлгийн тусламж авах эрхтэй гэснийг зөрчсөн байна гэснийг хүлээн зөвшөөрөх нь зүйтэй гэсэн томъёоллоор санал хураалгах гэж байна. Энэ саналыг дэмжье гэж үзэж байгаа Байнгын хорооны гишүүд. 
10-аас 9. Баярлалаа. 

Нэгдсэн хуралдаанд Байнгын хорооны санал, дүгнэлтийг танилцуулах. Ж.Энхбаяр гишүүн. 

Ажлын хэсэгт баярлалаа. 

Хоёр. “Хүний эрхийн талаар авах зарим арга хэмжээний тухай” 

Улсын Их Хурлын тогтоолын төсөл 

(хэлэлцэх эсэх)

Дараагийн асуудал Хүний эрхийн талаар авах зарим арга хэмжээний тухай Улсын Их Хурлын тогтоолын төслийн хэлэлцэх эсэх дээр явж байна уу? За энэ асуудлыг хэлэлцье. За тогтоолын төслийн талаархи танилцуулгыг Хүний эрхийн дэд хорооны дарга, Улсын Их Хурлын дарга Х.Тэмүүжин танилцуулна. 

Д.Лүндээжанцан: - Маш товчхон танилцуулаад, асуух юм аа асуучихмаар байна. 10 хагасаас би гарах гээд байна. 


Х.Тэмүүжин: - 2011 оны 12 сарын сүүлээр тогтоолын төслийг танилцуулаад, Хууль зүйн байнгын хорооноос тогтоолыг санаачилж Улсын Их Хурал руу оруулсан. Улсын Их Хурал руу оруулаад харамсалтай нь. Улсын Их Хурлын нэгдсэн чуулган дээр харамсалтай нь тогтоолын төсөл өөрөө дэмжлэг авч чадаагүй. Тэрнээс хойш сая 100 жилийн ойгоор Ерөнхийлөгч үг хэлэхдээ, чуулганы хүндэтгэлийн хуралдаан дээр үг хэлэхдээ уучлалт төрийн нэрийн өмнөөс гуйчихсан. Тийм учраас Хүний эрхийн талаар авах зарим арга хэмжээний тухай тогтоолын төслийн 3, 4 дэх заалт бол шаардлагагүй гэж үзээд 3, 4 дэх заалтыг хасаад 1, 2 дахь заалттай 7 сарын 1-ний үйл ажиллагаанаас болон түүний дараагийн 2 удаагийн Хүний эрхийн үндэсний комиссын Хүний эрхийн төлөв байдлын тухай дүгнэлтэд дурдсан тодорхой нөхцөл байдлуудыг, тэр дундаа хууль, шүүхийн байгууллагуудад гарч байгаа зөрчил бэрхшээлүүдийг хүний эрхийн нөхцөл байдлуудыг шийдвэрлэх зорилготойгоор тогтоолын төслийг санаачилсан. 
Тогтоолын төсөлд нэгдүгээр зүйлээр 9 хэсгээр зөвлөмж гарч байгаа. Цагдаагийн байгууллага, хэрэг мөрдөх үйл ажиллагаа, шүүх хуулийн байгууллагын шинэтгэл, өмгөөлөл. Тэр дундаа хүний эрхийн чиглэлээр өмгөөлөх үйл ажиллагаа, стратегийн өмгөөлөл зохион байгуулахтай холбоотой гэх мэтчилэн ямар арга хэмжээ, ямар зохион байгуулалт хийх, ямар асуудлыг өөрчлөх чиглэлээр зөвлөмжүүд гаргаж байгаа юм. Тэгээд энэ зөвлөмжүүдийг Засгийн газарт үүрэг болгож Улсын Их Хурлын тогтоолын хэлбэрээр өгч байгаа. 
Тэгээд дээр нэг бүрчлэн нарийвчлан танилцуулсан учраас ерөнхий байдлаар ингээд танилцуулчихъя. Гишүүд асуувал тодорхой асуудлуудаар нь тайлбар хийе. 
Д.Одбаяр: - Асуулттай гишүүд байгаа юу? Өөр. Д.Лүндээжанцан гишүүн, тэгээд Р.Гончигдорж дарга. За Д.Лүндээжанцан дарга. 
Д.Лүндээжанцан: - Энэ Хүний эрхийн талаар авах арга хэмжээний тухай тогтоол ч одоо олон удаа яригдаж байна л даа. Тэгэхээр энд хуулийн байгууллагуудыг өөрчлөн шинэчлэх концепци, бодлогыг одоо оруулаад өгсөн байгаа юм. Яг энэ бодлогыг одоо оруулж өгөхөд хуулиуд нь зарим нь орж ирээд хэлэлцэгдэж байна. Зарим нь орж ирээгүй байна. Тийм ээ. Олон шаттай. Тэгэхээр хуулиар энэ бодлого болох ёстой. Хуулийн төсөл боловсруулах, өргөн мэдүүлэх журмын тухай хуульд хуулийн концепцийн асуудал бол одоо эхэлж боловсруулаад тэгээд орж ирнэ гэж. Энэ хуулийн концепцийг нь Их Хурал шууд дээрээс тулгаад өгөх гэж байгаа юм уу? Энэтэй яаж холбогдох вэ гэж. 
Хоёрт нь, энэ шүүх, за энд цагдаа, прокурор, шүүх, за Шүүхийн ерөнхий зөвлөл, за энэ тэрийн асуудлууд байгаа юм. Тэгтэл бас одоо энэ чинь одоо энэ чинь одоо шүүхийн багц хууль ингээд ороод ирсэн. Тэрэнтэй нийцэж байна уу, үгүй юу? Цагдаагийн хууль хэлэлцүүлгийн шатанд явж байгаа. Тэрэнтэй нийцэх үү, үгүй юу? Эсвэл бүрмөсөн ингээд өөрчлөх юм уу? Энэ хүний эрхийн талаас цагдаагийн байгууллага, прокурорын байгууллага, шүүхийн байгууллагыг энэ талаас нь одоо анхаарах тухай асуудлыг оруулаад ирвэл нэг өөр хэрэг. Бүр бүтэц, бүрэлдэхүүний хувьд бүгдийг нь ингээд шууд оруулаад өгөхөөр чинь нөгөө дараа нь нөгөө хуулиуд, хууль санаачлагчдын эрх бол ганцхан энэ хүрээнд л байна шүү гээд хориглочихож байгаа юм шиг болох уу, үгүй юу гэдгийг нэг тодруулга авмаар байна. 
За өмгөөлөгчдийн тухайд бол Монголын Өмгөөлөгчдийн холбоог хуульчдын танхим холбоо болгон зохион байгуулаа гээд шууд үүрэг өгчихөж байна. Энэ өмгөөлөхийн хууль бас орж ирээгүй байдаг. Энэтэй яаж холбогдох вэ гэсэн ийм хэдэн асуудал би тодруулга авмаар байна. 
Тэгээд энэ чинь эртээд хэлэлцэх эсэх нь одоо процедурын хувьд юу юм бэ? Би эзгүй байж байгаад, томилолттой эзгүй байж байгаад энд оролцож чадаагүй л дээ. Тэр хүний эрхтэй холбоотой, уучлал гуйх ч байдаг юм уу, энэ асуудлууд бол өөр хэрэг. Тэрүүгээрээ явчихна биз. Харин энэ хуулийн байгууллагуудын тогтолцоог ингэж ингэж өөрчил гээд ингээд шууд орох нь зохимжийн хувьд ямар байх вэ? Хууль зүйн байнгын хороогоор хэлэлцүүлээд, Их Хурлаараа хэлэлцүүлээд ингээд шийдэж болно. Хуулийн байгууллагуудын санаа оноог яаж авсан юм бэ? Тэгээд цаашилбал энэ чинь нэлээн их том реформын шинжтэй том асуудал багтсан тогтоол байх нь. Тэгэхээр нэрээ бол хүний эрхийг хэрэгжүүлэх, хүний эрхийн талаар авах зарим арга хэмжээний тухай байх юм уу, хуулийн байгууллагуудын бүтэц зохион байгуулалтыг боловсронгуй болгох талаар авах арга хэмжээний тухай тогтоол гэж байх юм уу? Нэр усны хувьд ч гэсэн одоо бодох үзэх үү? Хүний эрх дээр бүх юм төвлөрдөгийг ойлгож байна. Гэлээ гэхдээ нийгэм, улсын ашиг сонирхол, нийтийн ашиг сонирхлыг хамгаалах асуудал бас байгаа. Хүний эрхээс гадна. Аль аль нь байгаа. Тэгээд энэтэй холбогдуулаад нэг тодруулга авмаар байна. 
Д.Одбаяр: - Х.Тэмүүжин гишүүн. 

Х.Тэмүүжин: - Энэ тогтоолын төсөл бараг 2 жил хагасын хугацаанд нэлээн олон процесс болж л дээ. Хүний эрхийн дэд хорооноос ажлын хэсэг байгуулагдаад хүний эрхийн зөрчлүүдийн талаархи мэдээллүүдийг цуглуулаад, Хүний эрхийн үндэсний комиссоос гарсан дүгнэлтүүдийг бас хянаад, тодотгоод 2009 оны 12 сард нээлттэй сонсгол зохион байгуулаад Монголд Улсын Их Хурлын практикт бараг анх удаагаа ийм хяналтын сонсгол зохион байгуулсан байгаа. Тэгээд бусад улс орнуудын тэр дундаа хууль тогтоох байгууллагуудад байдаг л энгийн эрх хэмжээ. Хууль тогтоох байгууллага өөрөө Засгийн газарт боломж олгож, Засгийн газраас бодлого хүлээхээсээ гадна чиглэл өгдөг бас тийм эрх мэдэлтэй. Хэрэгжилтээ хянадаг бас тийм эрх мэдэлтэй. Тэгэхээр Улсын Их Хурал хүний эрхийн чиглэлээрээ хяналт явуулаад, ер нь бол хуулийн байгууллагуудад хүний эрхийн ийм зөрчлийн нөхцөл байдлууд түгээмэл байна. Энэ асуудлуудыг шийдэхийн тулд ийм ийм асуудлууд зохион байгуулж байх хэмжээнд дорвитой өөрчлөлт хэрэгтэй юм байна гэдэг үүднээсээ нэлээн олон зөвлөмжүүдийг гаргасан юм. 
Тэгээр тэр зөвлөмжүүдээс танагдаж хасагдаж, нэгтгэгдсээр байгаад энэ 9 зөвлөмж нь үлдэж байгаа юм. Хүний эрхийн дэд хороон дээр бол бараг 18 зөвлөмж байсан шиг санагдаж байна. Тэгээд 18 задгай зөвлөмж явж болохгүй нь. Хүний эрхийн дэд хорооны тогтоолын хэлбэрээр энэ бол ингээд зогсчихож бас болохгүй юм байна. Улсын Их Хурлын тогтоолын хэлбэрээр Засгийн газарт үүрэг болгож асуудлыг шийдэх ёстой юм байна гээд. Энэ зөвлөмж Хууль зүйн байнгын хороон дээр өргөн баригдаад одоо жил хагас болж байгаа юм. Энэ зөвлөмж. 
Жил хагасын дотор Ерөнхийлөгчийн зүгээс санаачлаад шүүхийн хуулиуд өргөн баригдчихлаа. Хуульчийн эрх зүйн байдлын тухай хууль гээд энэ өмгөөлөлтэй холбоотой хуулиуд бас өргөн баригдчихлаа. Тэгэхээр Улсын Их Хурал өөрөө ажлаа хийгээд цаг хугацаанд асуудлаа шийдээгүй учраас цаг хугацаагаа алдсан юм. Гэхдээ Улсын Их Хурал өөрийнхөө явуулсан өмнөх үйл ажиллагаагаа бататгаж ямар нэгэн байдлаар ийм тогтоол гарах ёстой гэж үзэж байгаа. 
Энэ нь таны хэлж байгаагаар хуулийн концепцийг нь ингээд шууд зааж болж байна уу, үгүй юу гэдэг бол. Улсын Их Хурал хууль тогтоох эрх байгаа учраас энэ хууль тогтоох эрх мэдлийнхээ хүрээнд Засгийн газраар бас юу хийлгэж болох вэ гэдгээ шийдэх эрх бидэнд байгаа учраас концепцийг нь заах бололцоо хангалттай байгаа юм. Үндсэн хууль дээр ч байна. Улсын Их Хурлын хууль тогтоомж дээр ч гэсэн байж байгаа юм. Хууль санаачлагчдын хууль санаачлах эрхийг нь хязгаарлах юм биш биз дээ гэж. Харин хууль санаачлагчид тэр дундаа Засгийн газар хууль зүйн бодлогыг нэгтгэн барьж байгаа энэ Засгийн газар нь ажлаа хийхгүй бол энэ ажлаа хий гэж шаардаж чиглэл өгөх эрх нь Улсын Их Хуралд өөрт нь байж байгаа юм. Тэгэхээр энэ хэмжээнийхээ хүрээнд бид хүний эрхийн ийм арга хэмжээнүүд аваа гэдгийг зааж өгөх ёстой юм байна. 
Хуулийн байгууллагуудын үйл ажиллагаанд нийтийн эрх ашиг ч гэдэг юм уу, хууль хэрэгжүүлэх чиглэлээр олон зохион байгуулалт байгаа байх. Гэхдээ энэ нь өөрөө хүний эрхийг хангах чиглэл рүү ерөөсөө ажиллахгүй байна. Энэ зохион байгуулалт, уламжлалт энэ зохион байгуулалт чинь шинээр 1992 онд баталсан Үндсэн хууль болон тэрний дагуу олон улсын баримт бичигт нэгдчихсэн байгаа хүний эрхийн нөхцөл, зарчмууд чинь бас энэ зохион байгуулалт чинь хангалттай хүрэхгүй байна. Үйл ажиллагаа явуулж болохгүй байна гэж үзэж байгаа бол Хүний эрхийн дэд хороо, Хууль зүйн байнгын хороо, Улсын Их Хура, Засгийн газарт ийм арга хэмжээ авах чиглэлээр тогтоол гаргаж болно. Энэ арга хэмжээний дийлэнхи нь хуулиар шийдэгдэх асуудлууд байгаа юм. Тийм учраас хууль боловсруулах нөөц нь, боловсон хүчний мөнгө нь, эрх мэдэл нь байгаа бол Засгийн газар энийгээ хий. Бид Засгийн газрын өмнөөс ажлын нь хийхгүй. Засгийн газар энийгээ хий. Хийж чадахгүй бол хийдэг Засгийн газраар нь сольё. Бүр чадахгүй гэж байгаа бол тэр төсөв мөнгийг нь буцаж татаж авчраад Улсын Их Хурал өөрөө энэ хуулиудыг бас хийж болно. Тэгэхээр эхний алхам бол ямар ч байсан Засгийн газарт үүрэг өгөх ёстой юм байна. Одоо Засгийн газар өөрсдөө ажлаа хийхгүй болохоор хөндлөнгөөс нь Ерөнхийлөгч гэдэг юм уу, өөр бусад хүмүүс хийгээд байна шүү дээ. Тийм учраас Засгийн газарт ямар байсан хариуцлагын дохиотой чиглэлүүдийг нь өгөх нь Улсын Их Хурлын хийх ёстой ажил гэж үзсэн учраас ийм хэмжээний тогтоолын төсөл гаргая гэж үзэж байгаа юм. 
Магадгүй зарим зүйл нь хэтэрхий нарийвчлалтай байна гэж байгаа бол ерөнхийлж болно. Гэхдээ ерөнхий байдлаар заасан зүйлүүд хэмжихэд зовлонтой юм билээ. Улсын Их Хурал тогтоол гаргаад үүрэг өгчихөж байгаа бол тэрийгээ буцаад хэмжээд хянахад бололцоотойгоор л зааж өгөхгүй бол ерөнхий юм чинь ер нь өөр юм бариад ороод ирсэн ч гэсэн энийг чинь бид нар хийж байна шүү дээ гээд бас Улсын Их Хурал дээр ойлголцсон төсөөлөл, Засгийн газрын хийж байгаа үйл явц хоёр ингээд нийлэхгүй байх магадлал өндөр байгаа учраас ер нь л нарийвчилж заасан нь зохимжтой юм байна гэж үзэж байгаа юм. 
Яг энэ тогтоолын төслийг, энэ шийдвэрүүдийг хийхийн тулд бас нэлээн олон, Хүний эрхийн дэд хороон дээр нэлээн судалгаа хийсэн. Гарч байгаа хэлбэрийн хувьд, арга барилын хувьд нэлээн олон судалгаа хийсэн. Энийг цааш нь бас хүний эрхийг хангах чиглэлээр яаж хийж болох вэ гээд бас нэлээн олон судалгаа хийсэн. Сонирхолтой нь манайд хуулийн байгууллагуудад хэрэгжсэн гадны техникийн туслалцаанууд болон өмнө нь Улсын Их Хурлаас гаргасан шийдвэрүүдэд энэ шийдвэрүүдийг нь зарим хэсэг нь бас байж байгаа юм. Гэхдээ яг хүний эрхийн талаасаа биш. Шүүхийн шинэтгэл, эрх зүйн шинэтгэл гэдэг талаасаа байж байгаа юм. Гэхдээ тэр нь хийгдээгүй байж байгаа. 
Тэгэхээр тэр ч талаас нь гадна одоо хүний эрхийн талаас нь энийгээ зайлшгүй хий гэдэг байдлаар бас шахаж өгөх нь зохистой юм байна гэж үзэж байгаа юм. Таны болгоомжилж байгаа зүйлүүд бол бидэнд ийм байдлын эрх хэмжээ байна, концепцио шууд зааж өгч болж байна уу, энийг шүүх, хуулийн байгууллагын шинэтгэл гэж хэлбэл яасан юм бэ гэдэг зүйлүүд бол. Бид бол одоо илүү хүний эрхийн талаасаа ярих цаг болсон юм байна. Хүний эрхийн талаас нь хэмжээд ирэхээр л нөгөө асуудлууд чинь доголдоод гарч ирээд байгаа юм. Тэгэхээр доголдол гарч байгаа талаас нь бид нар хандлага болон энэ талаас нь харж байгаа шүү гэдгээрээ бас тогтоолын төсөл дээр зааж өгөх нь зохистой юм байна гэж үзсэн учраас нэрийг нь бас Хүний эрхийн талаар авах зарим арга хэмжээ гэж нэрлэсэн юм. 
Ерөнхийлөгчөөс өргөн барьчихсан байгаа хуульчийн эрх зүйн байдлын тухай хууль дээр тэр 8 дугаар зүйл дээрээ байгаа заалтууд бол байгаа юм. Гэхдээ бид санаачлагаа алдмааргүй байна. Жил хагасын өмнө Улсын Их Хурал өөрөө санаачилчихаад албан ёсны ийм шийдвэр гаргаж өгч чадаагүй байгаагаараа одоо Улсын Их Хурал эндээс буцаж болохгүй л дээ. Ямар ч байсан бид ингэж хүсч байна. Энэ санаачлага байна гэдгийг хэлэх ёстой. Ерөнхийлөгчийн зүгээс санаачилсан хуулиуд энэтэй нийцэж байгаа бол энийгээ хэлэлцээд л яваад байна шүү дээ цааш нь. Цагдаагийн байгууллагын тухай өргөн барьсан хуулиуд байгаа юм. Гэхдээ тэр нь энэ тогтоолын төсөл, энэ хяналтууд хийгдэхээс өмнө өргөн барьсан учраас зарим зүйл нь концепцийн хувьд бас зөрүүтэй байгаа юм. Тэгэхээр Засгийн газар тэр дээрээ бас эргээд харна биз. Өөрсдийнхөө концепци зөв гэж бодож байвал тэрийг өөрөө дахиад явуулж болно. Тэгэхдээ Улсын Их Хурал ямар нэгэн байдлаар хүний эрхийн талаас харахад иймэрхүү шинэтгэл хэрэгтэй байна гэдгээ л хэлчихье. Тэрүүгээрээ дараа нь хэмжээд эхэлье. 
Д.Лүндээжанцан: - Энэ 10.30-аас нөгөө нэг гадаад уулзалтын арга хэмжээнд очих ёстой учраас би хүлцэл өчиж байгаа юм. Яах вэ энэ байна шүү дээ энэ тогтоол ингээд гарч болно л доо. Гол нь одоо ингээд чуулган дээр ороод одоо цагдаагийн байгууллагын чиг үүргүүдийг яаж өөрчлөх юм бэ? Протокурорыг яах юм бэ? Шүүхийг яах юм бэ? Өмгөөлөхийг яах юм бэ гээд нөгөө 4, 5 том органик хууль хэлэлцэж байгаа хэмжээнд хүрээд. Энэ чинь нөгөө доторхи гол цөмийг нь ингээд тэг гээд хэлчихэж байгаа юм шиг болчихож байгаа учраас. Тэгээд бүр их том хэлэлцүүлэг. Цагдаагийн байгууллагыг хагас өдөр хэлэлцээд, прокурорыг нь хагас өдөр маргаад, шүүх дээр нь ингээд. Нөгөө үндсэн органик хуулиа хэлэлцэхээсээ, яг хэлэлцэж байгаа юм шиг болчихсон заалтууд болчихоод байна шүү дээ. Гол нь ингээд ерөнхий болохоор хэмжиж болдоггүй гэж байна. Бас үнэн. Бид бол Хууль зүйн байнгын хороо тогтоол гаргаад хөдөлгөөнт эргүүлийг бий болго гээд. Тийм үү. Ингээд тогтоол гаргаад тэгээд хөдөлгөөнт эргүүл хотод, нийслэлд бий болж байсан. Малын хулгайн асуудлаар тэг. Кобан тэгж байгуул гэж. Энэ бол болж байгаа юм. 
Хүний эрхийн юм нь дээр цагдааг нь тэг, шүүхэд нь тэр эрхийг нь шилжүүл, прокурорыг нь тэг гээд ингэхээр, өмгөөлөхийг нь тэг гээд ингээд хэлчихээр яг нөгөө том хуулиуд хэлэлцэж байгаа юм шиг болоод бүх анхаарал тэр лүү чиглээд, яах вэ бас тэр муугүй ч байж болно. Цаг авах талаасаа юм уу, одоо юу талаасаа. Хэлэлцэх эсэхийг гарчихвал болж байна. Тэр дээр нь ажлын хэсэг ажиллаад нөгөө энэ 9 зүйл болгон дээр нь. Тийм үү. Өөрчлөхийг нь өөрчлөөд, авахыг нь аваад ингээд явах юм. Гол нь хэлэлцүүлгийн шатанд доторхи нэг хоёр гурав дөрөв гээд бүх юмаар нь ярих шаардлага гараад байгаа учраас. Хүн болгон тэр талаар өөр өөрсдийнхөө байр суурийг илэрхийлэх учраас их том реформын, юу гэдэг юм одоо ямар баримт бичиг, бодлогын баримт бичиг. Тогтоол нь өөрөө хууль, хүний эрхийг хангах чиглэлээр хуулийн байгууллагуудын бүтэц, тогтолцоог өөрчлөн шинэчлэх бодлого гэсэн нэртэй баримт бичиг болохоор шахуу. Харахад 9 юм мөртлөө их том өргөн хүрээнд хэлэлцүүлэг, дебат хийгдэх нь. Тэгээд яах вэ би бол хэлэлцэх эсэхийг нь дэмжиж байна. Хэрвээ энийг даваад гараад ирэх юм бол доторхи манайхан ажлын хэсгээ байгуулаад зүйл болгон дээр нь өөр өөрсдийнхөө байр сууриар нэлээн хэлэлцүүлэг хийгдэх ийм шаардлага гарах юм шиг байна гэсэн саналтай байна. 
Х.Тэмүүжин: - Д.Лүндээжанцан гишүүн ээ. Энэ тогтоолын төслийг анх өргөн барихад л ийм санаачлагыг одоо би дөрөвдөхийг нь сонсож байна. Ц.Мөнх-Оргил гишүүн гаргасан. Ажлын хэсэг байгуулагдсан. Дахиад боловсруулаад дахиад орж ирсэн. Жил хагас хэлэлцэж байна шүү дээ Хууль зүйн байнгын хороон дээр. Тэгээд дахиад л ингээд зурагдсан пянз шиг дахиад нэг замаараа хэд орох юм бэ. Яг Ц.Мөнх-Оргил гишүүн таны санаачлагыг одоо энэ бараг жилийн өмнө гаргасан байхгүй юу. Тэгээд бүр хаврын чуулганаас намрын чуулган руу шидээд ингээд ажлын хэсэг байгуулаад ингээд ингээд, ингэж гаргая гээд. Тэгээд дахиж орж ирж байна шүү дээ. 
Д.Лүндээжанцан: - Ц.Мөнх-Оргилтой ярьсан юм байхгүй. Бид хоёр чинь нэг школын улсууд биш. 

Д.Одбаяр: - Энэ цагийн хязгаарлалт байхгүй учраас ингээд байгаа юм. Уг нь бол 5 минут гэж дэгтэй юм. За Р.Гончигдорж гишүүн. 
Р.Гончигдорж: - Д.Лүндээжанцан гишүүний зарим нэг асуулт, болгоомжлолоос бас санаа авч болно л доо. Гэхдээ үнэхээр Х.Тэмүүжин гишүүний юу хэтэрхий удаж байгаа үйл явц л даа. 
Би хоёр зүйлийг тодруулъя. Нэгдүгээрт нь, Ерөнхийлөгч сая хүндэтгэлийн чуулган дээр амаар уучлал гуйлаа. Тийм ээ. Энийгээ хэлбэршүүлэх болов уу гэдэг асуудал бас сонирхолтой байна. Өөрөөр хэлэх юм бол Ерөнхийлөгчийн зарлигийн хэлбэрээр хэлбэршүүлэх нь. Тийм үү. Сая хэлсэн үгэндээ уучлал гуйсан шүү дээ. Тийм учраас би бол бас яг энэ нэг баримт бичгийн хэлбэршилт нь ямар байх бол гэдэг тийм нэг зүйл байгаа юм. Энэ утгаар нь бас яг бидний түрүүний тогтоол дээр хэлбэршүүлэх хэлбэрээр нь хэлсэн шүү дээ тийм ээ. Тийм. Энэ дээр яах вэ зүгээр Ерөнхийлөгчтэй харилцан ажиллаж байгаад төрийн энэ Ерөнхийлөгчийн зарлигийн хэлбэрээр болгоод яавал тэгээд дүүрэн болох юм гэж ингэж бодож байна л даа. 
Өөр нэг зүйл нь бол энэ зүгээр нэг л жаахан тийм концепцийн, концепцийн юу байх вэ дээ Үндсэн хуулийн маргааны асуудал болчихгүй байх аа гэсэн ганцхан л юм байна. 5, 6 хоёр дээр. Зургаагийн эхний хэсэг 5. Прокурор бол угаасаа Үндсэн хуулиар хэрэг бүртгэх, мөрдөн байцааг ажиллагаанд хяналт тавьж, шүүн таслах ажиллагаанд төрийн нэрийн өмнөөс оролцоно гэсэн үндсэн чиг үүрэгтэй шүү дээ. Тэгэхээр одоо энэ хэрэг бүртгэх, мөрдөн байцаах шатан дахь прокурорын хяналтын тодорхой хэсгүүдийг шүүх рүү өгөх тухай асуудлыг хөндөөд байна аа даа. Тэгээд бүр шүүхэд мөрдөн байцаалтын шатны хяналтын шүүгчийн бүтцийг бий болгох. Энэ чинь ер нь түүхээрээ бол энэ хамгийн их Үндсэн хууль батлах гэж байхад хамгийн их маргаантай байсан асуулга энэ шүү дээ ерөөсөө. Ерөнхий хяналтыг нь алга болгосон, прокурорын. Ерөнхий хяналтыг нь бол өөр захиргааны байгууллага, дээд шатных нь байгууллагуудад нь өгөөд дуусгаад, тэгээд ерөөсөө хэрэг мөрдөх, мөрдөн байцаах шатанд хяналт тавина гээд. Энэ хяналтыг нь энэ мөрдөх ажиллагааг удирдах эрх хэмжээтэй байхаар гэж. Мөрдөх ажиллагааг удирдах, өөрөөр хэлэх юм бол процессын арга хэлбэр нь энэ прокурорын хяналтын арга хэлбэр л гэж ойлгоод байгаа шүү дээ. 
Өөрөөр хэлэх юм бол ямар нэг асуудал үүссэн бол тэр явсаар байгаад л шүүх рүү заавал хүргэдэг тэр процессын хөтлөгч нь бол прокурор. Ингэж хөтлөхдөө тавих хяналтын үйл ажиллагаатай. Тэр хяналтын үйл ажиллагаа нь бол үнэхээр одоо бидний хамгийн дээд эрхэм хүсч байгаа юм бол хүний эрхийг хангасан хяналтын процесс байхаар. Энэ дээр л жаахан эргэлзэж байна. Бусад нь бол үнэхээр одоо хийхээс өөр аргагүй зүйл ээ. 
Д.Одбаяр: - Х.Тэмүүжин гишүүн. 

Х.Тэмүүжин: - Энэ нь болохоор уг нь бол шүүхийн шинэтгэлийн хөтөлбөр, эрх зүйн шинэчлэлийн хөтөлбөр дээр. Тэгээд нөгөө Монгол Улсад Хүний эрхийг хангах үндэсний хөтөлбөр гээд Улсын Их Хурлаас баталсан бас хөтөлбөр байж байгаа юм. Энэ хөтөлбөрүүдэд туссан зүйл байгаа юм. Уг нь бол энэ. Тэгээд одоо хүртэл хэрэгжүүлээгүй. Яасан бэ гэхээр прокурор бол яллах чиг үүрэгтэй. Яллах чиг үүрэгтэй субъектэд хүний эрхийн чиглэлийн хяналтыг өгчихөөр тэрийг ерөөсөө хянадаггүй юм байна. Тэгээд 7 сарын 1-ний үйл явц дээр ч харагдсан. Тэрний дараа олон шүүх хуралдааны процессоор ч гэсэн. Одоо байнга хуульчдын нэг гомдолдог зүйл нь энэ болчихоод байгаа юм. Одоо бол прокурорууд энэ нотлох баримтыг хууль зөрчиж авсан, хүний эрхийг ингэж зөрчсөн, эрүүдэн шүүсэн гэхээр шийдвэр гарахгүй байж байгаад шүүх рүү шилжүүлчихлээ гээд өөрөөсөө зайлуулчихдаг. Шүүх дээр ирээд дахиад ярихаар та нар өмнөх шатандаа шийдүүлэхгүй яасан юм бэ, наадах нь одоо хамаагүй гээд шүүх таслаад явуулчихдаг. Энэнээсээ болоод эрүүдэн шүүгдсэн, хууль бус нотлох баримт цуглагдсан, өөрөөр нь нотлуулсан гэдэг ийм нөгөө байцаан шийтгэх хуулийг ноцтой зөрчсөн зөрчлүүд шүүх дээр ерөөсөө хянагдахгүй болчихоод байгаа юм. Нөгөө үндсэн маргааныг шийдэж байгаа шүүгч бол тэрийг ерөөсөө авч хэлэлцэхгүй байгаа юм. Та нар процессынхоо наадахаа шийдэхгүй яасан юм, наадахыг чинь би шийдэхгүй, би бол үндсэн маргаанаа шийднэ гээд л ял шийтгэлийг нь өгөөд явуулчихдаг. 
Тэгээд энэ байдлаас шалтгаалаад нөгөө шударга шүүх өөрөө зөрчигдөөд байгаа юм. Тэгээд энэ байдлыг шийдэхийн тулд яах ёстой вэ гээд. Уг нь бол тэр Хүний эрхийг хангах үндэсний хөтөлбөр энэ тэр дээр бичигдчихсэн. Шүүхэд ээлж шат дараатайгаар эрх мэдлийг шилжүүлнэ гээд заачихсан юм. Тэгээд 2002 оны Байцаан шийтгэх хуулийг шинэчлэхдээ цогцоор нь шийдэх байж байгаад яг өнөөдөр бол боловсон хүчний нөөц ч хязгаарлагдмал, энэ хэмжээний шинэтгэлийг хүлээж авах боломж хязгаарлагдмал байна гэж байгаад энэ зарим шинэтгэлээс ухарсан. Дараа хийнэ гэж хэлсэн боловч 2002 оноос хойш одоо 9 жил болж байгаа юм. 9 жилийн хугацаанд энийг хийгээгүй байгаа. Хийгээгүйгээсээ шалтгаалаад хүний эрхийн хамгийн том зөрчил энэ дээр гараад байгаа юм. Энэ дээр. Тэгээд шүүхэд мөрдөн байцаах шатны хяналтын шүүгчийг бий болгоно гэдэг нь Үндсэн хуультай ямар нэгэн зөрчил байхгүй. Энэ санаачлага бол бас Ханс Зайделийн сангийн шугамаар болон GTZ-гийн шугамаар 2002 оноос хойш манайд Монголын хуулийн байгууллагууд хийх гэж оролдоод, манайх бол одоо цаг нь болоогүй гэдэг байдлаар хойшлуулсаар байгаад. Би санаж байна 2002 оны байцаан шийтгэх хуулийн шинэчлэлээр энэ заалт орж ирсэн чинь Н.Багабанди Ерөнхийлөгчийн үед энийгээ хөнгөн, хүндэвтэр хэрэг шийдэж байгаа шүүгч дээрээ давхар байдлаар шийдчихье. Шүүгчийн орон тоог нэмээд яах вэ гээд больсон юм. Яг тухайн үеийн практик нь. 

Тэрнээсээ хойш дахиад тэр чигээрээ яваад, одоо яасан гэхээр нөгөө байцаан шийтгэл үйл ажиллагаанд гарч байгаа маргаанаа шийддэг бүтэц байхгүй. Тэрнээсээ болоод өмгөөллийн үйл ажиллагаанууд ерөөсөө хангагдаж өгдөггүй. Прокурор, мөрдөн байцаагч хоёртой өмгөөлөгчид эрх тэнцүү байж очиж чадахгүй байгаа юм. Энэ асуудлыг шийдэхгүйгээр хүний эрхийн хамгаалал баталгаатай болж чадахгүй нь гэдэг нь харагдаад байгаа учраас энэ чиглэл рүүгээ Хууль зүйн яам байна уу, Засгийн газар байна уу судалгаагаа хийгээд боломжит хувилбараа оруулж ирээ гэдгийг л шахаж байгаа юм. 
Ерөнхийлөгчийн өргөн барьсан саяны шүүхийн тухай хууль энэ тэр дээр бол энэ санаа бол ерөнхийдөө орж ирж байгаа юм билээ, бас. Гэхдээ тодорхой бүр бидний хүний эрхийг хамгаалах чиглэлээр бүр ч тодорхой шаардаж байгаа хэмжээгээр биш, ерөнхийдөө зах зух нь орж ирж байгаа болохоос биш угаасаа хараахан гүйцэд орж ирж чадаагүй байгаа. Тийм учраас ийм хэмжээний шинэтгэлүүдийг бид хүсч байна гэдгээ хууль тогтоох байгууллагууд шаардаад. Энэ бол өнөө маргаашдаа шийд гэсэн үг биш шүү дээ. Засгийн газарт энэ чиглэлийнхээ судалгааг хий, бодлогынхоо хувилбаруудыг гаргаж ирээ, ямар нэгэн байдлаар хуулийн төслийнхээ хэмжээнд боловсруулалтаа хий гэдэг л үүрэг ч байгаа юм. Шууд маргааш ийм болчихьё асуудал ерөөсөө биш. Ямар нэгэн байдлаар энэ тогтоолын дагуу арга хэмжээгээ аваа гэдэг нарийвчилсан хэмжих боломжоо л бий болгож өгч байгаа юм. Энэ хүрээнд Үндсэн хуулийн ямар ч бэрхшээл гарахгүй. Угаасаа 2002 онд бид тодорхой хэмжээнд хүсээд, сонголт хийгээд. Гэхдээ одоогоор нөхцөл байдал бүрэн дүүрэн болоогүй учраас гээд буцсан. Тэр дутуу хийгдсэн алхмуудаа дахиад гүйцэд хийгээчээ. Тэгж байж л энэ Хүний эрхийн нөхцөл байдал чинь сайжрах нь гэдэг л харагдаад байгаа юм. 
Прокурорын зүгээс ч тэр, яг тухайн үед судалгаануудаас харж байхад шүүхийн зүгээс ч гэсэн ер нь бол хуульчдын хувьд ийм болох нь ойлгомжтой юм байна гэсэн ойлголт бол ер нь байгаа юм. Гэхдээ энийг нь албан ёсоор бодлого тодорхойлогчид гаргаж өгч чадахгүй байгаа учраас хуулийн орчиндоо энэ өөрчлөлт орж чадахгүй л байгаа юм л даа. 
Д.Одбаяр: - Ж.Энхбаяр гишүүн асуух юм уу? Тийм ээ. 

Ж.Энхбаяр: - Саналаа.

Д.Одбаяр: - Тэгвэл асуулт дууслаа. Ж.Энхбаяр гишүүн саналтай юм уу, асуулттай юм уу?

Ж.Энхбаяр: - Асуулт саналаа хэлээд, бид хоёр нөгөө дараагийн арга хэмжээнд явах гээд байна. 

Д.Одбаяр: - Одоо Х.Жекей гишүүн асууна л даа.

Ж.Энхбаяр: - Бид хоёр асуучихаад явчихъя. Тэгэх үү.

Д.Одбаяр: - За Ж.Энхбаяр гишүүн. 

Ж.Энхбаяр: - Энэ хүний эрхийн талаар яагаад ийм арга хэмжээ заавал авах болчихоод байгаа юм бэ гэж. Үндсэндээ 7 сарын 1-тэй холбоотойгоор өнөөдөр яг Монгол Улсад байгаа цагдаагийн байгууллагын өнөөгийн бүтэц, зохион байгуулалт, хэрэг бүртгэх, мөрдөн байцаах, энэ цагдаагийн байгууллагын чиг үүрэг, зохион байгуулалттай холбоотой их олон зөрчил, ялангуяа хүний эрхийг хангах тал дээр туйлын доголдолтой байгаа нь хамгийн хурц илэрсэн үе л дээ. Тэр асуулттай холбоотойгоор энэ прокурорын байгууллагын хэрэгжүүлж байгаа тэр хүний эрхийн хамгааллын чиглэлийн ажлууд, шүүхийн тэр таслан шийтгэх ажиллагаанууд, дараагийн тэр шийдвэр гүйцэтгэх байгууллагатай холбоотой ингээд бүр цогцоороо өнөөдөр Монголд хүний эрхийг тунхагласан боловч агуулгын хувьд нэлээн яг нөхцөл байдал яг хүн дээрээ тулаад ирсэн нөхцөл бол төр өөрөө энэ чиг үүргээ хангалтгүй биелүүлж байгаа нь тодорхой. 
Тэгээд манай Их Хурал бүрэн эрхийнхээ хугацаанд, 4 жилийн өмнө асуудал үүссэн. Маш тод илэрсэн. Энийгээ 4 жилийн хугацаанд одоо залруулах, засах гэж холбогдох хууль тогтоомж явсаар байгаа одоо эцсийн түвшинд одоо энэ ирж байна л даа. Эндээсээ одоо ингээд бид Засгийн газарт ямар ч гэсэн үүрэг өгөөд, даалгаварыг нь өгөөд энэ хууль эрх зүйн орчинг сайжруул гэдэг үүргийг нь өгчих юм бол манай Байнгын хорооны гол ажил ингээд дуусах юм болов уу даа гэж. 
Тэгэхээр энийг ахиад би Д.Лүндээжанцан дарга хэлээд байна л даа. Дэндүү удаад байгаа юм. Яг дөрөв дэх удаагаа буцаж байга юм. Энд бид нар ерөнхийд нь даалгаварыг нь өгөөд, Засгийн газар саналаа оруулаад ирсний дараа нь бид нар тэр дээр нь ахиж нарийн хэлэлцээд ингээд батлах талдаа явбал яасан юм бэ гэж. Одоо энийг хойшлуулах гэдэг асуудал ахиад ярилцана гэхээрээ яг түрүү түрүүний удаа дараагийн хойшлуулсантай л утга агаар нэг болчихоод байна. Тэгэхээр Засгийн газраар ажлыг нь хийлгээд, даалгавар өгье гэдэг санаа шүү дээ. 
Д.Одбаяр: - За баярлалаа. Д.Лүндээжанцан дарга. 
Д.Лүндээжанцан: - Би одоо байна шүү дээ, энийг одоо ингээд чуулганаар ингээд орно шүү дээ. Тэгэхэд л одоо Х.Тэмүүжин гишүүн ээ. Цагдаагийн байгууллагын өнөөгийн бүтэц, зохион байгуулалтыг боловсронгуй болгох асуудлын хүрээнд хэв журам хамгаалах болон эрүүгийн хэргийг мөрдөн шалгах үндсэн чиг үүргүүдийг нарийвчлан тодорхой зааглах гэж байгаа юм. Энэ үг бол хөдөө нийгмийн хэв журам хамгаалах алба нь бол одоо юундаа очоод, орон нутгийн, тэгээд энэ дотор нь доор нь байна л даа. Тийм ээ. Орон нутагт шилжээд. Нийслэл, аймаг, хот юундаа шилжээд. За мөрдөн шалгах үүрэг нь ганцхан цагдаад ногдох. Эсвэл нийгмийн хэв журам хамгаалах нь цагдаа гээд ерөнхий нэг жижигхэн малгайтай. Тэгээд бусад нь орон нутагтаа шилжээд мөрдөн шалгах үйл ажиллагаа нь бие даасан агентлаг болгох гээд ингээд хувилбарууд гараад ирнэ шүү дээ. Энэ тухай ингээд том донсолгоон яриа болоод ингээд явчих юм. Тэгээд энэ тэр гээд их том том заалтууд ингээд юу болгон дээр нь. Нэгийн тэдийн тэд гээд энэ чинь үнэхээр хуулийн концепцийн асуудлууд орж ирж байгаа учраас. Бид гадны жишгийг баривал одоо тийм байна. 

Монголын өнөөдрийн 324 суманд байгаа одоо хэсгийн төлөөлөгч, цагдаа хоёр. Цагдаа нь хэв журмаа хариуцаад, хэсгийн төлөөлөгч гэж нэрлэж байгаа хэсгийн байцаагч нь мөрдөн шалгах, хэрэг мөрдөх, мөрдөн байцаах үйл ажиллагааны анхан шатныхаа юмыг хийгээд хэрэг бүртгэлдээ хийгээд явуулах юм уу гэсэн ийм асуудлууд эхнээсээ байгаа учраас энэ 9 зүйл болгоныг бид одоо эсэргүүцэх юм уу, удаан утгаар яриагүй байна. Аяндаа энэ чинь хэлэлцэх эсэхийг шийдэх үед гарч ирнэ. Тэгээд энэ цагдаагийн байгууллага ямар байх ёстой юм гэдгийг Их Хурал одоо энэ тогтоолыг, хуулийн биш энэ тогтоолыг хэлэлцэхдээ шууд хэлээд өгөх нь ээ. Дараагаар нь мөрдөн байцаах, хэрэг бүртгэх үйл ажиллагаа хэлээд өгөх нь ээ. Дараа нь одоо прокурорын байгууллагын үйл ажиллагаа, чиг үүргийг хэлээд өгөх нь ээ. Өөрчлөөд. Дараа нь шүүхийн эрхийг өргөжүүлээд, шүүхийн тогтолцооны хэсгүүдийг хэлээд өгөх нь. Дараа нь өмгөөлөгчдийн холбоог ингэж ингэж өөрчлөн зохион байгуул гээд хэлээд өгөх нь ээ. 
Хамгийн сүүлд нь одоо яах вэ тэр 9-ыг бол яах вэ цагдаагийн бие бүрэлдэхүүний чадавхийг, за сэтгэл зүйн болон бэлтгэл энэ тэр гээд энэ бол одоо сургалтын арга хэлбэр дагнуулах барих гээд энэ бол яах вэ байж болох асуудал байх. Ингээд эхний 8 дээр туж тогтолцооны асуудлууд, чиг үүргийн хуваарилалт явж байгаа учраас үнэхээр одоо чухал юм аа. Чухал юм гэдгийг нь ойлгож байна. Яг тэгэхдээ хүмүүс чинь Үндсэн хуулийг хэлэлцэхэд прокурор нь ямар байх ёстой юм, шүүх нь ямар байх ёстой гээд ингээд бүгдийг нь хэлээд өгсөнтэй адилхан. Яг энэний дараа авах органик шинжтэй хуулиудын үндсэн концепциудыг энэ ганцхан тогтоолоор хийчихэж байгаа учраас Хууль зүйн байнгын хороо энэ дээрээ үнэхээр ач холбогдол өгч тал талаас нь шүүн тунгааж ярилцаж, тэгээд зүйл болгоноор нь санал хурааж шийдэх асуудал байна. 
Өнөөдөр бол хэлэлцэх эсэхийг нь ярьж байгаа юм байна шүү дээ. Анхдугаар хэлэлцүүлгийн явцад бол одоо нэг хоёр гурав гээд явахаас өөр арга байхгүй шүү дээ. Тэгэхээр энийг одоо алгасаад шууд одоо цаг удсан учраас шууд одоо ингээд ороод баталчих нь зүйтэй юм аа гээд байх нь хаашаа байдаг юм. Хэлэлцэх эсэхээ шийдүүл авчихаад тэгээд харин энэ дээр нэг хоёр гурав гээд яах ёстой юм бэ гэдэг дээр нь альтернатив саналууд гарч ирж болно. Саналын томъёоллууд гарч ирж болно. Ингээд явах хэрэгтэй юм гэж. Би ер нь бол энэ тогтоолыг гаргахын төлөө байна. Гаргахын хувьд бол гаргахын төлөө. Доторхи гэдэс дотор дээр яасан нь дээр вэ? 
За яг энийг далимдуулаад нэг бушуухан ингээд хуулийн байгууллагуудын бүтэц, чиг үүргийг яг тодорхойлоод ингээд өгчихье гэж. Ерөнхийлөгч хууль санаачлагч байдаг. Засгийн газар хууль санаачлагч байдаг. Их Хурлын 76 гишүүн хууль санаачлагч байдаг. Тэгээд тэд одоо ингээд юм өргөн барих болъё. Тэгвэл Их Хурлын тогтоолоор заасан энэ хүрээнээс өөр үзэл баримтлал нь зөрсөн учраас хүлээж авахгүй гээд суух уу. Гэх мэтчилэн түрүүчийн асуулт чинь. Хууль санаачлагчийн эрхийг халдсан гэдэг нь жаахан. Халдаад байх юу байх вэ. Ер нь бол ийм байна уу, үгүй юу. 
Энийгээ байна шүү дээ хүний эрхийг хамгаалах болоод хууль эрх зүйн хүрээний байгууллагуудын шинэчлэлийн тухай гэсэн бүр том олигтойхон тогтоол хийвэл яасан юм бэ. Нэрийг нь өөрчлөөд. Доторхи нь заавал их том байх албагүй. Хэрвээ ингэж гарахаар болбол. Энэ бол ёстой нөгөө удирдамжийн шинжтэй ийм л тогтоол гарах гээд байна л даа. Зөвлөмж гэж та бүхэн ярьж байна. Хүний эрхийн хорооноос орж ирээд ийм зөвлөмж гаргасан нь үнэн. Хууль зүйн байнгын хороогоор хүний эрхийнхээ тогтоолыг гаргаад энийгээ зөвлөмжийн хэлбэрээр явуулчих нэг хувилбар байна. Хүч нь сулдаад байна гээд Их Хурлын тогтоол болгох гэж байгаа бол зөвлөмж биш чиглэл, яг концепцийн тогтоож өгч байгаа хэрэг юм аа гэж ингэж л бодож байна. 
Х.Тэмүүжин: - Харин тийм. Яг зөв. Сүүлийн үг чинь чухал байгаа байхгүй юу. Бид хүний эрхийн ийм зөрчлүүд гараад байна. Эрүүдэн шүүх үйл явц болоод байна аа. Энэ зохион байгуулалт, бүтэц чинь ойлгомжгүй байна. Социализмын үеийн цагдаагийн зохион байгуулалтаараа байгаа юм байна. Ний нуугүй тэрийгээ хүлээн зөвшөөрөх ёстой шүү дээ. Одоо жишээ нь социализмын үед байсан эрүүгийн цагдаа, хэрэг бүртгэлт, мөрдөн байцаалт гээд энэ гурван чиг үүрэг байж байгаа. Эрүүгийн байцаан шийтгэх хуулиар чинь эрүүгийн цагдаа нар нь орж ирдэггүй учраас эрүүгийн байцаан шийтгэх хууль дээр заагдаагүй учраас тэд нар нь хүн зодчихоод дараа нь мэдүүлгийг нь авчихаад мөрдөн байцаагч руугаа өгчихөөр эрүүдэн шүүсэн гэж болохгүй байна шүү дээ. Яасан гэхээр энэ зохион байгуулалт чинь байцаан шийтгэх хуулиасаа өөр юм байна. Ямар нэгэн байдлаар янзлах ёстой юм байна. 
7 сарын 1-нд бүр тодорхой гарсан шүү дээ. Хэв журам сахиулахад цагдаагийн удирдлага бүх, тэр мөрдөн байцаагч байна уу, хэрэг бүртгэгч байна уу, эргүүлийн цагдаа байна уу, бүгдийг нь гудамжинд гаргачихсан. Тэгээд яг гудамжинд нөгөө хэв журам сахиулаад ноцолдоод явж байсан хүн дараа нь чи их овоо хүн билүү би чамайг байцаана гээд сууж байгаа байхгүй юу. Тэгээд нөгөө мэдүүлэг өгч байгаа хүн чинь хэлж байна шүү дээ. Энэ намайг яг тэр үед чулуу шидэх үү гээд зогсч байсан хүн намайг одоо байцаагаад зогсч байна шүү дээ гээд хэлж байгаа байхгүй юу. 
Энэ чинь юутай холбоотой вэ гэхээр тэр хүний буруу биш шүү дээ. Цагдаагийн зохион байгуулалт чинь ийм байгаа учраас чиг үүргүүд нь салаагүй учраас зөрчилдөөн үүсээд байна шүү дээ. Тэгэхээр энийг л шийдэх ёстой юм байна. Тэгээд дараа нь дахиад гарч байна шүү дээ. Одоо орон нутагт байгаа цагдаагийн байгууллагууд чинь хэний цагдаа гэдгээ ойлгохоо байсан. Засаг даргын дэргэдэх цагдаагийн тасаг, хэлтэс гээд нэртэй. Гэтэл эрүүгийн хэрэг мөрддөг хүмүүсийгээ Засаг дарга нь дуудаад тэгнэ ингэнэ гээд заагаад эхлэхээр нөгөө босоо удирдлага, эсвэл орон нутагт байх ёстой чиг үүрэг хоёр чинь холилдсон учраас цагдаагийн байгууллагад авлига өгөөд эхэлж байна шүү дээ. Тэр битгий хэл Тагнуулын байгууллагад авлига өгөөд эхэлж байна шүү дээ. Тэгэхээр аль нь хандив авч болох юм, аль нь хандив авч болохгүй гэдгийг нь чиг үүргээр нь бид зааж өгөх ёстой болж эхэлж байна шүү дээ. Хэв журам сахиулах байгууллагад орон нутгийн компаниуд хандив өгч болно шүү дээ. Камерыг нь зоож өгөөд, аюулгүй байдлыг нь хангах гээд. Хэрэг мөрддөг цагдаагийн бүтцэд хэн нэгэн хандив өгч болохгүй ээ. Одоо шинэ жил болонгууд урсаж байна шүү дээ. Энийг чинь зохион байгуулалтынх нь хувьд салгаж өгч байж л хуулиараа бид босоо зэрэглэл тогтож байж л өгнө шүү дээ. Хэрэгт холбогдогч нь мөрдөн байцаагчдаа бэлэг өгөөд сууж байхыг чинь юу гэж ойлгох юм бэ. 
Д.Лүндээжанцан: - Энийг чинь одоо тэгээд хуулиа хэлэлцэхээрээ цагдаагийн хууль гэж орж ирээд ерөнхий шинэчилсэн найруулгаараа биш ямар ч өөрчлөлтийг хийж болно шүү дээ. Тэгээд хуулиа хэлэлцээд явахаараа л ороод ирнэ шүү дээ. 

Х.Тэмүүжин: - Хуулиа хэлэлцээд явах биш энэ концепциуд чинь бодлого болж судалгаатайгаар орж ирэхгүй байна шүү дээ. 

Д.Лүндээжанцан: - Үндсэн хууль болоод хуульд байгаа шүү дээ. Хэрэг бүртгэх, мөрдөн байцаах, шүүн таслах ажиллагаанд хөндлөнгөөс хэн ч оролцохгүй гээд. Ерөнхийлөгчөөсөө эхлээд тэр аймаг, сумын Засаг дарга оролцох эрхгүй гээд хуульдаа заачихсан. Тэр хэв журам хамгаалах чиглэлээрээ л орж байгаа байх. Одоо аймгийн дарга нар байна шүү дээ мөрдөн байцаах ажиллагаанд оролцоод байгаа юм байхгүй. Яах вэ тэр зохион байгуулалтыг нь өөрчлөх. 
Х.Тэмүүжин: - Та одоо боль л доо. Гэнэт тэнгэрээс буугаад ирсэн юм шиг. 7 сарын 1-ний дараа ажлын хэсэг байгуулагдаад, Улсын Их Хурал дээр өчнөөн урт хугацааны процесс явагдаад, маш олон мэдээллүүд цуглараад, тэндээс чинь дүн шинжилгээ хийгээд, дараа нь ийм ийм чиглэл рүү шинэтгэл хийхгүйгээр энэ хүний эрх чинь хангагдахгүй юм байна гэдэг тодорхой дүгнэлтүүд гарсан байхад гэнэт орж ирчихээд хувийн бодлоо ярьж байгаа юм шиг ярьж болохгүй шүү дээ. 
Д.Лүндээжанцан: - Хэлэлцэх эсэх асуудал л даа. Тэрийг байна шүү дээ. Хэлэлцэх эсэхээ шийдсэний дараа нөгөө нэг хоёр гурав гээд. Тийм үү. Найруулга. Одоо юу гэдэг юм. Яаж томъёолох вэ гээд жич ярих асуудал. 
Х.Тэмүүжин: - Зүгээр ерөнхий байдал чинь ингэж уншигдаад эхэлж байна шүү дээ. Ерөөсөө хүний эрхийн эсрэг энэ тогтоол ерөөсөө гарахгүй юм шиг. Эхлээд уучлалт гуйхгүй гэдэг дээр нь бөөн юм болж болж унагачихаад. За уучлалт гуйх асуудлыг нь одоо болъё. Тэртээ тэргүй Ерөнхийлөгч Улсын Их Хурал шийдвэр гарсан гараагүй уучлалтаа гуйчихлаа. Тэгвэл одоо уучлалт гуйх нь үнэхээр улс төрдөө хэцүү зовлонтой байсан бол одоо зөвхөн хүний эрхийг хангах чиглэлийнх нь санаануудыг нь үлдээгээд тогтоол гаргачихъя гэхээр дахиад л тэр дээр. 
Энэ дээр өмнөх 8 удаагийн хэлэлцүүлэг дээр та нэг ч үг хэлээгүй шүү дээ. Хар л даа. Тэгчихээд одоо болохоор гэнэт ухаан орсон юм шиг дахиад энэ чинь ингээд байна, тэгээд байна гээд зурсан пянз шиг. Би дахин дахин хэлж байна шүү дээ. 
Д.Лүндээжанцан: - 8 хэлэлцсэн юм уу? 

Д.Одбаяр: - Шинэ оны эхний хуралдаан. 

Ж.Энхбаяр: - Хөөе. Х.Тэмүүжин чи битгий хурцатга. Бид нар гол нь асуудал авч гарах ёстой. Тийм биз. 
Байнгын хороон дарга аа, энэ Хүний эрхийн дэд хорооны гишүүн гээд Ж.Сүхбаатар, Х.Тэмүүжин, бид хэд байгаа юм л даа. Яг 7 сарын 1-тэй холбоотойгоор тэр улсууд таслан сэргийлэх арга хэмжээ авагдчихсан. Ганц худагт очсон. Хорихоос нь авахуулаад бид нар Монголын бүх шүүх, хорихоор нь яваад. Тэр шүүх үйл ажиллагаанаас нь хойш тэр ял эдлэх процесс дээр нь бүх нөхцөл байдалтай танилцсан. Үнэхээр манай яг бидний хүлээх юм бол Монголын төр. Ялангуяа хүчний байгууллага хүнийг төрийн өмнөөс халдлагаар ингээд таслан сэргийлэх арга хэмжээ авснаас хойш тэр хүний эрхийн зөрчлүүд нь байна. Өнөөдрийн бүтэц зохион байгуулалт нь тэрийг хангаж чадахгүй байна. Энэ үнэн. Энийг бид үнэнийг бас жаахан өөр дээрээ аваад. Одоо манай Байнгын хороо жил дууслаа шүү дээ. 4 жил дууслаа. 
Манай Байнгын хорооны хийсэн хоёр том. Нэг нь тэр Авлигын хуульд нэмэлт, өөрчлөлт оруулах энэ том ажил үндсэндээ дуусч байна. Дараагийнх нь энэ 7 сарын 1-тэй холбоотой Монгол Улсад байгаа хүний эрхийн өнөөгийн яг бодит байдлыг бид нар. Бодит байдал шүү дээ. Энэтэй холбоотойгоор энэ хууль, шүүхийн байгууллагуудаа нэг сайхан цэгцлээд бүтэц, зохион байгуулалтыг боловсронгуй болгоод, хүнийг тэгж нэг албадаад байдаггүй, зодоод байдаггүй, тулгаж байцаагаад байдаггүй. Тэр хүний суурь эрхээр нь хангасан. Үнэхээр Монгол орон маань ийм ардчилсан сайхан орон болсон гэж үздэг шүү дээ. Гэхдээ зарим олон зүйл маань хэлбэр байна шүү. Агуулгын хувьд дутуу байна. Зөвхөн хоосон маск баг байна. Тэрийг нь хуулаад хаяхаар цаад бүтэц, зохион байгуулалт тэрийг хангаж чадахгүй байгаа нь тодорхой болсон гэдгийг бид. Ялангуяа Хууль зүйн байнгын хороо энийг ярилцаад шийдээд Засгийн газартаа үүрэг өгөх ёстой. Ялангуяа Хууль зүйн яаманд үүрэг өгч, энэ асуудлаа боловсронгуй болгох юмыг хурдан оруулж ир ээ. Холбогдох хууль тогтоомжийнхоо дагуу уг асуулаа оруулж ир. Энэ үлдсэн 6 сарын бүрэн эрхийн хугацаанд сайхан шийдээд олон түмэндээ өгчих юм бол манай Байнгын хорооны, мэргэжлийн Байнгын хорооны хамгийн том үүрэг болно гэж хэлэх гээд байна. 
Тэгэхээр энд хэлэлцэх асуудал дээр бүгд хэлэлцье. Хэлэлцэх процесст асуудлаа янзлаад уян хатан байгаад. Х.Тэмүүжин гишүүнд хэлэхэд бас жаахан уян хатан байж. Хурцдаад байна. Юмыг. Асуудлыг. Гол нь бид асуудлаа авч гарах. Тийм биз. 
Д.Одбаяр: - Харин сүүлийн үед их хурдтай явж байгаа шүү. Одоо асуулт явж байгаа юм. Генерал асуух юм. Тэгээд Ж.Сүхбаатар гишүүн асуугаад, тэгээд энэ хэлэлцэх асуудлыг дуусгачихмаар байдаг. Та хоёр саналаа өгчихсөн байгаа. 
За Х.Жекей генерал. 

Х.Жекей: - Эртээд би асуугаад байсан л даа. Нөгөө Байнгын хороон дээр энэ тогтоолын хэлэлцэх эсэхийг ярьж байхад. Ерөнхийлөгчийн эрх рүү жаахан бид нар ороод байгаа юм биш үү гээд. Тэгэхэд зөвлөмж маягаар явчихаж болох юм гэсэн тийм ойлголтыг бид авсан. 
Тэгээд Их Хурал дээр очоод энэ тогтоол буцчихлаа л даа. Тэгээд процедурын хувьд би асуух гээд байна л даа. Их Хурал дээр буцсан аливаа эрх зүйн актыг дахиж одоо хэлэлцэхэд ямар процедураар бид хэлэлцэх ёстой юм бэ гэж. Анхнаасаа одоо шинэ тогтоол болгож өргөн барьж цаашаагаа явах уу, эсвэл дахиж хэлэлцэнэ гээд шууд ингээд хэлэлцээд явчих уу гэдэг нэг ийм жишгийн асуудлыг одоо бид нар цаашаа яах вэ гэдгийг нэгдүгээрт асуумаар байна. Энэ бол Хууль зүйн байнгын хорооноос орж ирж байгаа тогтоол. 
Тэгэхээр би нэг ийм. Санал ч гэдэг юм уу одоо асуулт маягийн. Байнгын хороон дээр тогтоол гаргаад, Байнгын хорооны тогтоол болгоод явчихад энэ чинь бас өөрөө хууль эрх зүйн акт шүү дээ. Тэр талаасаа байж болох уу, үгүй юу гэж хоёр дахь асуулт. 
За энэ өнөөдрийн бидэнд ингээд өгсөн энэ тогтоолын төслөөрөө харахад 5 заалт байна. Тэр нь цагдаатай холбоотой юм байна. Нэг заалт прокурортой. Хоёр заалт нь шүүх дээр. Нэг заалт нь өмгөөллийн холбоотой тийм заалтууд байна л даа. Тэгээд сая гишүүдийн ярьж байгаагаар үнэхээр бүхэл бүтэн тэр чиглэлийн ажил төрөл хариуцаж байгаа улсуудын бүх төрлийн юмыг хамсан тийм хэлбэрийн юм болчихож л дээ. Тэгэхээр нэг тогтоолоор энэ бүгдийг зохицуулах тийм боломж бүрдэх үү, үгүй юу гэж. 
Цагдаагийн хууль орж ирээд бид чинь одоо бараг бас л хоёр гурван жил болж байгаа биз дээ. Энэ чинь хэлэлцэхгүй байгаад байгаа шүү дээ. Концепцийн зөрчил энэ тэр гээд. Ер нь бид одоо хуучин зарим үнэхээрийн дэвшилттэй, болж байсан юмнуудаа дэндүү туйлшралаар үгүйсгэх арга хэмжээ аваад байгаа нь буруу. Зарим ололттой юмыг нь боловсронгуй болгож авч явах нь зөв. Нэгэнтээ одоо олон жил болж тогтсон тэр хэвшлийг хадгалаад шинэчилсэн найруулгыг нь цаашаагаа орж ирсэн тэр хуулийг хэлэлцээд явахад болохгүй юм байхгүй байсан шүү дээ. 
Тэгэхээр энэ дотор нь байгаа ерөнхий заалтыг би хараад байхад цагдаагийн байгууллагын одоо тэр үйл ажиллагаатай холбоотой 5 заалт нь бол яг л хуулиа өөрчил гэдгийг хэлээд байгаа юм байна л даа. Тэгэхээр тэр шинэчилсэн, өргөн баригдсан одоо тэр хуулийг хэлэлцээд тэгээд явчих боломж байгаа юу, үгүй юу гэж одоо гурав дахь асуулт ийм байна л даа. Тэгээд тэр дотроо одоо бид ажлын хэсэг байгуулагдаад ингээд явчих боломж байна уу, үгүй юу гэж. 
Шүүхийн хувьд бол ойлгомжтой. Тэр хууль ороод ирчихсэн. Тэрүүгээрээ явчихаж байгаа. Тэр прокурорын байгууллагын хувьд ойлгомжтой. Тэр өмгөөллийн хувьд бас ойлгомжтой. Цагдаагийн хувьд нэг ийм юм байгаа юм. 
Ер нь одоо ардчилсан нийгмийн нэг гол тулгуур зарчим өөрөө хууль эрх зүйг ширхэгчлэн биелүүлэх асуудал юм билээ шүү дээ. Ардчилал гэдэг чинь өөрөө юу юм бэ гэхээр хуулийн заалт болгоныг ширхэгчлэн биелүүлэх асуудал чинь өөрөө ардчилал юм билээ шүү дээ. Саяхан Америкт бас жагсаал цуглаан болж байна лээ. Цагдаа ороод асуудлаа зохицуулаад явж байна лээ шүү дээ. Тэгэхээр чинь энэ аль аль талаасаа бас энэ нийгмийг чинь авч явахын тулд дэндүү туйлшрах маягаар явах биш зөв тал руугаа явуулахын тулд энэ төрийн байгууллагууд, ялангуяа энэ хууль хүчний байгууллагуудын зарим үйл ажиллагаан дээр бид, улс төрчид дэндүү их хатуу хандаад байгаа юм биш үү. Хүний эрх талаас нь бодоод. Тэр ч байх асуудал. Гэхдээ дэндүү үгүйсгэх тал руугаа яваад байгаа юм биш үү. Энийг одоо юу гэж үзээд байна гэсэн ийм дөрвөн асуулт байна. Баярлалаа. 
Д.Одбаяр: - Эхний асуултын хувьд яах вэ дэд хороо эрхлэх асуудлаараа Улсын Их Хурлын тогтоол, шийдвэрийн төсөл боловсруулж Байнгын хороогоор хэлэлцүүлэх эрхтэй гэсний дагуу л орж ирж байгаа шүү дээ. Тэгээд нөгөө нэг процедурын хувьд өргөн барихгүй юу, үгүй юу гэсэн тийм юм асууж байвал. Тийм. Буцаад явсныг. Буцаад явдаг нь буцаад явчихсан. Энэ бол дахиад цоо шинээр орж ирж байгаа ийм л юм байж байгаа. Буцдаг нь буцаад тэр асуудлууд тэндээ дууссан. Одоо дахин оруулж ирж байгаа. Тэгэхдээ энэ асуудлаа. Юу, дахин биш. Одоо дахин л юм даа. Тэр нэг процедур бол дууссан. Тэндээ асуудал шийдэгдсэн. Энэ тогтоол гарах шаардлагатай байна гээд дахиад одоо оруулж ирж байгаа. 
Буцсаныг. Тэр талаар яримааргүй байгаа юм. Х.Тэмүүжин гишүүнийг одоо би маш их ойлгож байна. Энэ асуулт их аятайхан асуулт асуугаад, хариулт аятайхан явчихвал энэ хэлэлцэх эсэх асуудлаа шийдчихмээр байгаа юм. Ингээд л нэг буцалчихгээд л одоо ингээд. Надад бол бас их зовлонтой байна шүү дээ. Их удаж байгаа асуудал байхгүй. Хариулъя даа. Энийг хэлэлцэх эсэхийг нь шийдэх ёстой байгаа юм. 
Х.Тэмүүжин: - Энэ тогтоол чинь ганцхан минийх биш л дээ. Ж.Энхбаяр байгаа юм. Ж.Сүхбаатар байгаа юм. Хүний эрхийн дэд хороонд байгаа гишүүд бүгдээрээ л оролцож байж энийг бий болгосон юм. 
Та бас их юу дүгнээд байх юм. Арай бидний бодоогүй юмыг яриад байх юм. Цагдаагийн байгууллага, хуулийн байгууллагууд дотор байгаа хүний эрхийн зөрчил гаргаад байгаа, тэр зөрчилд хүргээд байгаа тэр хувь хүмүүсээс нь бас шалтгаалахгүй юм байгаа байхгүй юу. Зохион байгуулалтын хувьд, хууль эрх зүйн орчны хувьд хэтэрхий бүрхэг байгаа. Дотоод хяналт шалгалт нь хангалттай биш байгаа ч гэдэг юм уу гээд олон хүчин зүйл нөлөөлөөд байгаа юм. Тэгээд тэр бүгдийг л бид нар ямар байдлаар шийдэх вэ гээд харж байгаа юм. Хууль тогтоогчийнхоо хувьд, хууль санаачлагчийнхаа хувьд шуд цагдаагийн хуулийг бичээд өргөн барьчихаж бас болно л доо. Гэхдээ бид бол Засгийн газарт бас боломж олгоод байна шүү дээ. Энэ асуудлаараа судалгаагаа нарийвчлаад, бодлогоо боловсруулаад оруулаад ир ээ. Магадгүй энэ тогтоол дээр бичсэн зарим зүйлүүд нь Монголын өнөөгийн нөхцөл бол бид судалгаа хийгээд үзсэн чинь яг ийм хурц шинэчлэлтийг хийж чадахгүй нь ээ гэдэг байдлаар ч Засгийн газраас оруулж ирж болно шүү дээ. Тийм учраас Засгийн газарт боломжийн ажиллах тэр орон зайг нь тогтоолын төслөөрөө нээж өгч байгаа юм. Шууд тэг гэж ерөөсөө тулгахгүй байна шүү дээ. Судлаачээ, бодлогынхоо хувилбарыг боловсруулаачээ, хууль тогтоомжийн хэмжээгээрээ орж ирэх юм бол тэрийгээ өргөн бариачээ гэсэн зөвлөмжүүд байна шүү дээ энэ чинь. Тэгснээс биш яг ингээд энэ хуулиа оруулаад ир гэдэг юм ерөөсөө энэ дотор чинь байхгүй байгаа юм. Тэгэхээр Засгийн газарт ажиллах боломжийг нь өгч байна. Нөгөөтэйгүүр бас хариулцлагыг нь сануулж байна гэдэг талаас нь хараачээ гэж хэлж байгаа юм. 
Хоёрт нь, цагдаагийн байгууллагад дургүйдээ ерөөсөө энийг хийхгээгүй шүү дээ. Илүү нэр хүндтэй, хариуцлагатай ажиллаж чаддаг, ур чадвартай цагдааг хүсээд байна шүү дээ. Тэгэхийн тулд эрх зүйн болон зохион байгуулалтын хувьд бас учир дутагдалтай юм байна. Яах аргагүй. Энийг нь шийдэх газар бол хууль зүйн бодлогын нэгдсэн байдлаар авдаг нь Засгийн газар юм байна. Хууль тогтоодог нь Улсын Их Хуралд байгаа юм байна. Тийм учраас Улсын Их Хурлаас хяналт шалгалтынхаа үр дүн, тодорхой нэг хэсгүүд дээр судалгаа хийгээд санаачлан гаргаад бид шийдье. Гэхдээ шийдэх хувилбараа Засгийн газар оруулж ирээ гэдэг байдлаар юм явж байгаа юм. 
Засгийн газраас өргөн барьсан цагдаагийн хууль бол цагдаагийн нийгмийн хамгааллын асуудлыг шийдэх гэж зорьж орж ирсэн болохоос биш цагдаа дотор байгаа энэ хүний эрхийн зөрчлүүдийг шийдэх гэж ерөөсөө орж ирээгүй байна шүү дээ. Тэгэхээр нийгмийн хамгааллын асуудлуудыг бид шийднэ. 
Уучлаарай, биш. Тэр Цагдаагийн тухай хуулийн чинь ажлын хэсгийг би бас ахлаад, тэрийг чинь сууж байна шүү дээ. Тийм. Тэгээд та одоо. Би танд бол нэг зүйлийг л хэлмээр санагдаад байх юм. Чуулганы хуралдаан дээр энэ асуудлууд нь яригдахгүйгээр нөгөө уучлалт гуйх асуудал чинь яригдаад, тэндээсээ болоод буцсан шүү дээ. Тэгэхээр уучлалт гуйх асуудлыг чинь одоо болъё. Тэртээ тэргүй Ерөнхийлөгч, Улсын Их Хурал хүссэн хүсээгүйгээр уучлалтаа гуйчихлаа. Хэлбэржүүлэх байдал нь ямар байх юм. Мэдэхгүй. 
Гэхдээ Улсын Их Хурал ямар нэгэн байдлаар хууль тогтоодог эрх мэдэлтэйгийнхээ хувьд хууль тогтоомжийнхоо хяналтыг шалгах эрх мэдэлтэйгийнхээ хувьд асуудлыг анхаараад хүний эрх гэдэг чинь Үндсэн хуулийн хамгийн чухал хэсгүүд шүү дээ. Тийм учраас хүний эрхийн зөрчлийн энэ зүйл байгаа бол тэрийгээ шийдье гэж байгаа юм. Тэгэхдээ энэ тогтоол зөвхөн 7 сарын 1-нд бас зориулагдаагүй. 2009 он, 2010 оны Хүний эрхийн үндэсний комиссоос гаргасан Хүний эрхийн төлөв байдлын илтгэл дотор дахиад л нөгөө шүүх, хуулийн байгууллага, цагдаагийн байгууллага дотор хүний эрх зөрчигдөж байгаа, эрүүдэн шүүгдэж байгаа тухай дүгнэлтүүд дахиад ороод ирсэн байхгүй юу. Тэгэхээр 7 сарын 1-нээр тодорхой хэсэг нь нэлээдгүй болсон болохоос биш энэ чинь манай хуулийн байгууллагуудын өдөр тутмын үйл ажиллагаанд байдаг зөрчил байна. Тэгэхээр энэ зөрчлийг шийдэхийн тулд бид юу хийх ёстой вэ гэдэг талаас л харж энийг илэрхийлж байгаа юм. 
Д.Одбаяр: - Ж.Сүхбаатар гишүүн асуух уу? 

Х.Жекей: - Байнгын хорооны тогтоол боловсруулахгүй юу гэж.

Ч.Сайханбилэг: - Байнгын хорооны тогтоол гэж ямар юм байдаг юм. 

Х.Жекей: - Эрх зүйн баримт бичиг..

Д.Одбаяр: - Байж болно л доо..

Х.Тэмүүжин: - Байнгын хорооны юм уу, дэд хорооны тогтоолоор бид гаргахаасаа илүүтэйгээр Улсын Их Хурлын тогтоолын хэлбэрээр гарах нь Улсын Их Хурал өөрөө бас хүний эрхийг хангах чиглэлээр хүсэл эрмэлзлэлтэй байна гэдгээ харуулах ёстой юм байна гэж хэлээд байгаа шүү дээ. 
Түрүүн Ж.Энхбаяр гишүүн ч гэсэн хэллээ. Хууль зүйн байнгын хороо, мэргэжлийн байнгын хорооныхоо хувьд бол яг ний нуугүй хэлэхэд энэ бүрэн эрхийнхээ хугацаанд томоохон дөрөв таван юмыг л шийдэж байна шүү дээ. Тэр том дөрөв таван юмны чинь нэг нь бол энэ хуулийн байгууллагуудын шинэтгэл байна. Нийгэм бол нийгэм шударга ёсыг хүсч байна уу. Хүсч байна. Хуулийн байгууллагуудыг хүний эрхийг эрхэмлэдэг чадалтай, чадавхитай байхыг хүсч байна уу, олон нийтийн итгэл даахуйц байхыг хүсч байна уу. Хүсч байна. Тэгэхээр энэ хүсэл эрмэлзлэлийн тухай, нэгэнт л төлөөллийн байгууллага юм бол, хууль тогтоох байгууллага юм бол бас Улсын Их Хурал бас ийм хүсэл эрмэлзлэлтэй байна, иргэдтэйгээ ижил хэмжээний юм бодож байна гэдгээ бас харуулах ёстой шүү дээ. Тэр үүднээсээ л ярьж байна шүү дээ. Тийм учраас Улсын Их Хурлын тогтоолын хэлбэрээр гарчихвал дараа нь хэмжиж хянахад ч гэсэн амар юм байна гэж харж байгаа юм. 
Д.Одбаяр: - Ж.Сүхбаатар гишүүн асуух уу? 

Ж.Сүхбаатар: - Тэгэхээр энэ асуудал бол нэлээн удаж байгаа юм. Угаасаа удчихсан. Тэгээд сая Х.Жекей гишүүний хэлээд байгаа бас ортой л байгаад байгаа юм л даа. Одоо ингээд тэр үед бидний ярьж байхад Ерөнхийлөгч тодорхой хуулийн төслүүдийг өргөн бариагүй байсан. Тэгээд одоо ингээд харах юм бол Х.Тэмүүжин гишүүн ээ хардаа 4, 5, 9 гэсэн ийм гурван заалт бол гол нь болчихоод байгаа юм. 
Бусад нь бол яг ингээд ирэхээр яг ажил хэрэгч үү гээд бодохоор зэрэг нөгөө Цагдаагийн байгууллагын хууль, таны ахалж байгаа өмгөөллийн тухай хууль, за одоо хуульчийн эрх зүйн байдлын тухай хууль гээд, шүүхийн байгууллагын тухай хууль гээд, бараг одоо яг Улсын Их Хуралд орж ирдэг, Засгийн газар ч гэдэг юм уу, хууль санаачлагч гэдэг юм уу, энэ чиглэлээр хуулиа бүгд өргөн барьчихсан байгаа байхгүй юу. Одоо бодлого боловсруулж шинээр оруул гээд байна шүү дээ. 
Тэгэхээр одоо ажил хаана гацаад байгаа юм бэ гэхээр бид нар дээр гацаад байгаа байхгүй юу. Цагдаагийн байгууллагын тухай хууль, өмгөөллийн тухай хууль, шүүхийн тухай хууль гээд. Одоо энэ дээр чинь бүгд ажлын хэсэг гарчихсан, ажилчихсан байгаа. Тэгэхээр би бол Байнгын хороон даргад хэлэх гээд байгаа нь бол энд дурдагдаж байгаа асуудал бол буруу биш. Бидний шаардаж байгаа зүйл мөн. Гэхдээ энэний шийдлүүд нь өөрөө сая Х.Жекей гишүүн хэлж байна л даа. Шинэчилсэн найруулга хэлбэрээр юм уу, бие даасан хууль хэлбэрээр асуудлууд нь ороод ирчихсэн байхгүй юу. 
Тэгэхээр энэ дээрээ ажиллаад ингээд хийчихвэл одоо би зүгээр Улсын Их Хурал дээр дараагийн удаа дахиж ярихаас. Түрүүн бол би байгаагүй л дээ. Зүгээр нэлээн ярьсан юм билээ. Тэгээд яг ажил хэрэгч үүднээс хадъя гэвэл Байнгын хорооны тогтоол уу гээд оруулчихад болохгүй юм байхгүй шүү дээ. Зүгээр 4, 5, 9-ыг арай өөр маягаар болгоод ингээд хийнэ гэвэл болж байгаа юм. Тэрнээс бусдыг нь бол одоо бүтэц зохион байгуулалт, бусад бүх юм чинь бол одоо яг бид нар амжихгүй гэж байвал ч одоо тогтоол гаргах нь зөв байх л даа. Ер нь бол тэгэхдээ энэ чинь бол яг одоо бидний хэлэлцэж байгаа хуультай холбоотой, бид хэд өөрсдөө хэлэлцэж чадахгүй, зогсоож чадахгүй, зогсоочихсон. Энийг бол тэр хуулиар. 

Жишээ нь, Цагдаагийн байгууллагын тухай хууль дээр Х.Тэмүүжин гишүүн мэдэж байгаа шүү дээ. Би бол одоо орон нутгийн удирдлагын оролцоог бол хангая гээд л ярьж байх жишээтэй. Тэгтэл нөгөө хууль маань одоо яригдахгүй байгаа учраас ингээд л чимээгүй байж байгаа юм. Тэгэхээр ийм мэтийн юм байгаа учраас би энэ дээр одоо хэдийгээр Хүний эрхийн дэд хорооны гишүүн ингээд дэмжиж байсан ч гэсэн энийг чинь ингээд харах юм бол бид одоо өөрсдөө л нэг 9 заалтыг чинь бараг одоо 4, 5 нь бол бид өөрсдөө ажлаа хийхгүй байгаа асуудлаараа дахин Засгийн газарт чиглэл өгч байгаа юм шиг юм болчихоод байгаа байхгүй юу. Ерөнхийлөгч угаасаа Засгийн газар хоёр асуудлуудаа оруулаад ирсэн байгаа учраас. Тэгэхээр энэ чинь бас бодитой хандахгүй бол ингээд нэг тогтоол гаргасан нэртэй. Тэгээд энэ нь болохоор хаврын чуулганд гэж байгаа байхгүй юу. Тэгэхээр одоо энэ нэг сардаа хэдүүлээ ажиллавал яадаг юм. Ажлаад тодорхой асуудлуудыг нь шийдүүлэх талаас нь ажиллаад, тэр Цагдаагийн байгууллагын тухай хууль дээрээ. 

Би бол одоо товчдоо Х.Жекей гишүүний хэлээд байгааг дэмжиж байгаа юм л даа. Энэ чинь тэгээд нарийндаа ярих юм бол бидний хариуцлагын асуудал болж хувирч байна л даа. 
Д.Одбаяр: - Баярлалаа. 

Х.Тэмүүжин: - Нэг юмыг бодох хэрэгтэй шүү дээ. Ер нь яах гэж Хууль зүйн яамтай байдаг юм. Яах гэж Засгийн газар байдаг юм. Жил болгон л өчнөөн төсөв авч байгаа шүү дээ. Тэнд чинь хуулийг нь боловсруулах үүрэгтэй өчнөөн ажилтан сууж байгаа шүү дээ. Гэтэл нэг гишүүн хоёр туслахтайгаа юу хийж амждаг юм. Ерөнхийлөгч гэсэн яг ний нуугүй хэлэхэд ийм том хуулиудыг боловсруулах хэмжээний төсөв мөнгө, боловсон хүчин байхгүй л байгаа шүү дээ. Гэтэл тэнд нь нэг нөхөр боловсон хүчнийг нь, мөнгийг нь, бодлогыг нь зангидаад барьж байгаа мөртлөө нэг ч санаачлага гаргахгүй. Тэгээд толгойг нь илээд өмнүүр нь ажлыг нь хийгээд суугаад байх юм уу. 
Цагдаагийн байгууллагын хууль дээр хэлсэн шүү дээ. Ж.Сүхбаатарын хэлж байгаа орон нутгийн оролцоог хангая. Чиг үүргийг нь салгаагүй байхад орон нутгийн оролцоог хангачихаар мөрдөн байцаах үйл ажиллагаа руугаа орон нутаг чинь ороод явчихаж байна шүү дээ. Тэгэхээр чиг үүргийг нь салгаж өгье. Энэ хоёрыг чинь ямархуу байдлаар шийдэх юм бэ. Та нарт бодлого байгаа бол оруулаад ирээчээ. Энийгээ дэмжиж байна уу гэхэд цагдаагийн байгууллага үгүй ээ Хууль зүйн яам дуугарахгүй бол бид дуугарахгүй гээд зогсчихдог. Хууль зүйн яам нь болохоороо ерөөсөө дуугарч өгдөггүй. Яг юу хүсээд байгаа юм. Энэ чинь өөрөө ямар нэгэн байдлаар хариуцлага ярих ёстой шүү дээ. Энэ тогтоол Улсын Их Хурлаас гарч байна гэдэг чинь хүссэн хүсээгүй ард нь ямар нэгэн байдлаар Засгийн газрыг хариуцлагажуулж байгаа юм. Тэгэхгүй ээ, Засгийн газрыг бид нар зүгээр мартчихъя. Одоо энэ ажлаа хийе гэж бодож байгаа бол Монгол Улсад Засгийн газар гэж байгаад яах юм. Хууль зүйн яам гэж байгаад яах юм. Тэрний оронд Хууль зүйн яам руу өгдөг мөнгөө Улсын Их Хурал дээр татаж аваад Хууль зүйн байнгын хороон дээрээ ажлын хэсэг гэдэг юм уу, эсвэл ажилтнуудынхаа орон тоог нэмээд энэ хуулиудыг боловсруулаад ажлаа хийж болно шүү дээ. 
Эрх мэдэл хуваарилах зарчмууд, энэ хариуцлага гэдэг юм чинь алга болчихоод байна шүү дээ. Ажлаа хийдэг хүн нь хийхгүй. Хууль зүйн бодлого нь байхгүй. Нэгдсэн бодлого нь хаана байгаа нь мэдэгдэхгүй. Тэгээд хууль санаачлагч гээд захаар тараагаад хаячихсан. Тал талаасаа орж ирж байгаа зүйлээ ингээд нэгтгэх гэж оролдох юм бол Монгол Улсад ер нь бол мэдэхгүй ээ нэгдсэн бодлого эсэхэд би бол эргэлзэнэ. Тийм учраас ямар нэгэн байдлаар Засгийн газар луу шийдвэр очих ёстой. Энэ шийдвэр очих ёстой. Уг нь жилийн өмнө очсон бол өдийд Засгийн газар судалгаагаа хийгээд бодлогоо боловсруулаад энэ нь дэмжиж байна, энэ нь дэмжихгүй байна гээд асуудал оруулж ирэх байсан. Бид үнэхээр ажлаа хийгүй учраас энэ жил хагас алдчихсан байхгүй юу. Одоо бидэнд нэг л чуулганы хугацаа байна. Гэхдээ ядаж энэ хугацаанд Засгийн газраас бас юм хийлгэчихмээр байна шүү дээ. Гэхдээ энэ Засгийн газраар Монголын Засгийн газар дуусахгүй шүү дээ. Дараа дараагийн Засгийн газрууд ч гэсэн бас юм хийх ёстой байхгүй юу. Би бол дараагийн бүрэн эрхийн хугацаанд Засгийн газар энэ дээр бүр илүү санаачлагатай ажиллах байх гэж найдаж байгаа юм. 
Тийм учраас Улсын Их Хурал ийм хэмжээний шинэтгэлийн хүсэл эрмэлзлэлтэй байна гэдгээ харуулаад шийдвэр гаргах хэрэгтэй. Ерөнхийлөгчийн санаачилж байгаа санаачлагад Улсын Их Хурал өөрөө хавчуулагдаад явчихаж болохгүй ээ. 
Д.Одбаяр: - Асуулт асууж дууслаа. Санал хэлэх гишүүд байгаа юм уу? Байна уу? Р.Гончигдорж дарга, Ч.Сайханбилэг дарга. За өөр. За Р.Гончигдорж гишүүн. 
Р.Гончигдорж: - За баярлалаа. Бид нарын ер нь цаашдаа барьж авах нэг чухал зарчим бол үнэхээр Улсын Их Хурал Засгийн газрыг гүйцэтгэх эрх мэдлийн байгууллагынх нь хувьд, энэ хууль эрх зүйг боловсронгуй болгох чиглэлд нь үндсэн чиглэлийг нь биш, тэндээс хууль санаачлагдаж, хууль боловсрогдож ингэж орж ирдэг байх энэ хатуу зарчмыг цаашаа бүр сайн хуваарилан хэрэгжүүлмээр байгаа юм. Би бол одоо энүүхэндээ гэхэд томоохон хэмжээний хуулиудыг цөөн хэдэн гишүүн санаачлах. Тийм ээ. Эсвэл одоо Ерөнхийлөгчийн зүгээс санаачлах, тэрийг бол сайн дэмждэггүй юм. Яагаад гэвэл эцсийн бүлэгт нь түүнийг хэрэгжүүлэх чиг үүрэг нь Засгийн газар дээр очдог учраас, Засгийн газар бол үндсэн хууль санаачлагчид нь байх ёстой. 
Улсын Их Хурал бол Улсын Их Хурал, Улсын Их Хурлын гишүүд бол ерөнхийдөө томоохон хэмжээний нэг удаагийн шинжтэй улс төрийн харилцааны тийм шийдлүүд дээр санаачлагатай орох ийм байдал чухал болов уу гэж. Яг энэ үүднээс яг энэ цагдаагийн, прокурорын, шүүхийн байгууллагууд дахь бүтэц, зохион байгуулалт, чиг үүргийн хуваарилалт, тэр чиг үүргийн хуваарилалт нь хүний эрхийн зөрчлийн эх үүсвэр биш харин хүний эрхийн зөрчил гаргахгүй байхын үндсэн механизм нь болж чаддаг ийм хэлбэр бол чухал юм. 
Тухайлах юм бол одоо цагдаагийн байгууллагыг иргэний цагдаа буюу хэв журам сахиулах цагдаа, тэгээд хэрэг мөрдөх, мөрдөн байцаах тэр чиглэл дээрх эрүүгийн цагдаа гээд ингээд хуваая гэдэг бол 90 оны дундуур нэлээн хүчтэй яригдлаа. Тийм ээ. Мөн Германы талаас Ханс Зайделийн сан, бусад чиглэлээс, GTZ-т байсан байх. Нэлээн судалгаа хийгээд яг л тэр дээрээ гарч иртэл тэгээд больсон шүү дээ. Ингээд энэ чинь гурван долгион долгиолж байгаа юм. Одоо ингээд сүүлийн давалгаагаар нь чиглэл өгөөд энийгээ үнэхээр хийчих цаг үе нь бол болсон байх. Зүгээр тэр прокурорын хэрэг мөрдөх, мөрдөн байцаахад тавих хяналтын чиг, Үндсэн хуулийн хяналт, тэр бүрийг нь зөрчихгүйгээр. Тийм ээ. Хөндөхгүйгээр процессын явцад гарсан хүний эрхийн зөрчлийн асуудал дээр шүүхийн оролцоог гаргаж ирж ингэж яах чиглэл дээр нь тодотгоод өгчих юм бол болох байх гэж ингэж бодож байгаа юм. 
Яагаад гэвэл үүссэн хэрэг, тэр дээр явж байгаа гэж өөрөө нэг байж байдаг. Гэтэл үүссэн хэрэг дээр явж байгаа үйл ажиллагаа нь өөрөө эргээд хүний эрхийн зөрчлийн хэргүүдийг хажуугаасаа бий болгоод ирэхээр зэрэг энийг нь яаж арилгах вэ гэдэг оролцоо параллель явах зайлшгүй шаардлага болж байгаа ийм нөхцөлүүд. Түрүүн одоо хэллээ. Тийм учраас бид нар энийг одоо хэлэлцэх нь зүйтэй. Хэлэлцээд шуурхайхан гаргах нь зүйтэй. Шуурхай гаргах төдийгүй бас энэ удаагийн Засгийн газрын түвшинд хүртэл энийг тодорхой эхний боловсруулалтуудыг нь хийчих тийм боломж гаргаж өгөх хэрэгтэй юм. 
Тэгээд Ерөнхийлөгчөөс оруулж ирж байгаа хуулиудыг ч гэсэн бид нар энэ гишүүн, Х.Жекей гишүүнийг би цаад санааг нь дэмжиж байгаа юм. Орж ирэхэд ч гэсэн бид энэ концепциороо л харах хэрэгтэй. Энэ үүднээс. Ийм чиглэл дээр хэрхэн нийцэж байна. Энэ чиглэлийг хэрхэн хангаж байна вэ. Тийм үү. Энэ чиглэл дээр яаж хууль хэлэлцэж байх явцад хуулийг нь улам боловсронгуй болгох вэ гэдгийгээ ч бид нар хармаар байна. Одоо яг бид нар уг нь шийдэл хүлээгээд байгаа юм. Зоригтойхон шийдчих асуудал яг энэ хэд байгаа шүү дээ. Уг нь Их Хурал ингээд тогтоол гарчихвал үнэн хэрэг дээрээ асуудлыг шийдчихэж байгаа нэг түвшин гэж ойлгочихмоор байгаа юм. Тэгээд яг жинхэнэ деталчилсан, нарийвчилсан эрх зүйн зохицуулалт хууль санаачлахыг нь Засгийн газарт даалгавар өгөөд ингээд шуурхай хийлгэчихье гэсэн ийм л юм. Би дэмжиж байна. Хэлэлцье гэж. 
Д.Одбаяр: - Баярлалаа. Ч.Сайханбилэг гишүүн. 

Ч.Сайханбилэг: - Асуудлаа бас нэг жаахан том харах гээд үзвэл, томоор нь. Юу гэхээр зэрэг яах вэ нэг сайн мэдээ нь бол бүх гишүүд маань энийг хэлэлцье гэдэг нь их сайн байдалтай харагдаад байгаа юм. Саар нь болохоор зэрэг нөгөө концепцийн хоёр зөрүүтэй бодлоосоо болоод асуудлаа унагах ийм юм руу орох гээд байна л даа. Тийм учраас би зүгээр юу хэлэх гээд байна вэ гэхээр асуудлаа томоор харъя гэдэг нь өнөөдөр энэ хууль тогтоох, гүйцэтгэх, шүүх засаглал гурвын эхний хоёр дээр нь үндсэндээ бид нар өнгөрсөн 20 жил реформын шинэчлэлийн чанартай хийх зүйлүүдээ хийж байя. Одоо үнэхээр салхи орохгүй байгаа ганц юу бол энэ шүүх засаглал, ингээд тогтоох, хууль хяналтын байгууллагуудаа тойрсон энэ юмнууд нь үнэхээр орхичихоод байгаа гэдэгтэй бүгд санал нэгдэх байх. 
Албан бус дөрөв дэх засаглалынхан ч гэсэн сая сэтгүүлчид хуралдаад л өөрчлөлт гээд хуучин ханддаг байсан хандлагаасаа бас шал өөр зарчим бодлого яриад эхэлсэн шүү дээ. Тэгээд энэ нэг гурав дахь засаглалынхаа зүйл рүү бид нар салхи оруулах ёстой. Одоо хууль тогтоох засаглалтай үлгэрчлээд ярих юм бол сая бид нар 20 жил мажоритари тогтолцоогоор явж ирчихээд за энэ тогтолцооны сайн муу бүгдийг нь мэдлээ. Дахиад салхи оруулаад пропорциональ тогтолцооны элемент оръё гэдэг дээрээ сая Их Хурал нэгдэж чадлаа шүү дээ. Үлгэрлэвэл яг л энэ юм шүүх засаглал дээр, хууль тогтоох засаглал дээр уг нь явах ёстой байхгүй юу. Бид нар 20 жил энэ тогтолцоогоор явлаа. Энэ тогтолцоо маань өөрөө хуучин явж ирсэн, бидний 70, 80 жил явж ирсэн тогтолцоог өөрчлөх гэж оролдсон. Тэр өөрчлөлт нь өнөөдөр гүйцэд явагдаагүй. Хууль хяналтын байгууллагуудын эрх мэдэл дээр тогтсон энэ тогтолцоогоор бид нар өнөөдөр энэ шүүх засаглал, хууль тогтоох байгууллагуудаа зохицуулаад яваад байгаа юм. 
Одоо тэгэхээр энэ тогтоол өөрөө бас аягүй бэлгэ дэмбэрэлтэй юм байхгүй юу. Юу гэхээр хүний эрхийг хангах дээр үндэслэж энэ бүтэн хууль хяналтын тогтолцоогоо өөрчлөх гээд үзье гэдэг нь. Тийм учраас би түрүүн зарим гишүүд хэлээд байх шиг байна лээ. Ерөнхий том нэрээр нь авъя. Хүний эрх гэхээр жижигдэж байна гээд. Энэ бол харин бүр эсрэгээрээ яг таарч байгаа байхгүй юу. Бид нар одоо реформоо яг хүний эрх дээр, иргэний эрх дээр суурилсан энэ утгаар нь бид нар энэ хуулийн хяналтын байгууллагуудынхаа реформыг хийх ёстой. Тэгж байж нэг талд хүчтэй төр, нөгөө талд нь байгаа сул иргэн хоёрынхоо хүчийг нь тэнцүүлж энэ реформыг хийхгүй бол болохгүй ээ. Тэгээд энэ реформыг санаачлах ажил нь үнэхээр үнэн. Энэ бол Засгийн газар өөрөө хийх ёстой. Гүйцэтгэх засаглал нь энэ бодлогоо оруулж ирэх ёстой. 
Зүгээр энэ том концепци дээр урьд нь зөндөө л олон энэ асуудал орж ирж байсан. Яг одоо энэ тогтоол дээр байгаа зарим яг концепцийн чанартай зүйл дээр одоо энэ асуудлаа хариуцаж байгаа Засгийн газрын гишүүнийх нь хувийнх байр суурь зөрчилддөг учраас энэ бодлого явахгүй байгаа шүү дээ. Нэг хүний ийм байр сууриас болж төрийн бодлого явах уу, явахгүй юу гэдэг энэ хагалгааг Их Хурал хийхээс өөр арга байхгүй. Их Хурал одоо хууль хяналтын байгууллага энэ реформ шинэ зарчим дээрээ үндэслэж хийгдэх ёстой гэдгээ энэ тогтоолоороо гаргаж өгөх ёстой. Тэрийг нь ямар хувь, Засгийн газрын гишүүн, эсвэл хэний толгойлсон, эсвэл аль намын байгуулсан Засгийн газар шийднэ гэдэг нь ёстой бараг 37, 38 дахь асуудал нь. Энэ Их Хурал, энэ Засгийн газар амжихгүй гэвэл дараагийн Засгийн газар оруулж ирэхээс өөр аргагүй. Энэ чиглэлийг нь ингэж зааж өгөх нь өөрөө бол яг манай цаг үеийн нийгмийн захиалга болчихоод байна гэдгээ л ойлгоочээ гэж ингэж хүсэх гээд байгаа юм. 
Д.Одбаяр: - За баярлалаа. Санал хураана даа. Энэ хэлэлцэх эсэхийг дэмжих нь зүйтэй байх аа. Би бас тийм саналтай байгаа юм. Зүгээр цаг хугацааны асуудал бий л дээ. Энэ олон хуулиуд орж ирээд батлагдлаа гэхэд нэлээн том өөрчлөлт орно шүү дээ. Орон тоо нэмэгдэнэ. Тооны хувьд нэмэгдэнэ. Тухай тухайн үед нь ярьж байхад энэ хөрөнгө мөнгөтэй холбоотой ч асуудал байсан. Цаг хугацааны хувьд бол энэ цаг хугацаа бол мөн гэж бодож байгаа юм. Одоо энэ чинь иргэний цагдаа, хэв журам гэхээр салаад явчихна. Цаагуур юмнууд гарч ирнэ. За шүүх, тойрог гэхээр саяны энэ төсөв хэлэлцэх үед орж ирж байсан саналууд дээр ч яригдана шүү дээ. 
Энэ том бүтэц, зохион байгуулалтын өөрчлөлт өөрөө нэлээн их хөрөнгө шаардаж байгаа байхгүй юу. Урьд нь тэгээд байдаг байсан юм. Одоо тэр боломж нь гарч ирж байна. Тэгээд ч эдийн засгийн тэлэлтийг бас энэ шинэ зохион байгуулалтаар баталгаажуулж хамгаалах ийм хоёр талын юм яваад байгаа юм л даа. Тэгээд энийг ойлгох биз дээ. 
За санал хураах нь. Санал хураах томъёолол. Хүний эрхийн талаар авах зарим арга хэмжээний тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцэх нь зүйтэй гэсэн томъёоллоор хэлэлцэх эсэх асуудлыг шийдэх ийм санал хураах гэж байна. Энэ саналыг дэмжье гэдэг томъёоллоор. 
10-аас 9. Баярлалаа. 

Нэгдсэн хуралдаанд Байнгын хорооны санал, дүгнэлтийг Х.Тэмүүжин гишүүн үү. За Х.Тэмүүжин гишүүн. Ж.Энхбаяр гишүүнээр уншуулах уу. Тэгье. Ж.Энхбаяр гишүүнээр уншуулъя. Ж.Энхбаяр гишүүнээр тогтлоо. 
Гурав. Нийтийн албанд нийтийн болон хувийн сонирхлыг зохицуулах, зөрчлөөс урьдчилан сэргийлэх тухай хуулийн төслийн хамт өргөн мэдүүлсэн Эрүүгийн хуульд нэмэлт оруулах тухай хуулийн төсөл 

(анхны хэлэлцүүлэг)
Дараагийн асуудал Эрүүгийн хуульд нэмэлт оруулах тухай хуулийн төслийн анхны хэлэлцүүлгийг хийнэ. Төслийг санаачлагч Х.Тэмүүжин гишүүн байгаа. Тэгэхээр анхны хэлэлцүүлгийг шууд асуулттай гишүүд байна уу? Байхгүй бол ингээд ганцхан өгүүлбэр байгаа шүү дээ. Асуулттай гишүүд байна уу? Байхгүй юу. Саналтай гишүүд байна уу? За Ж.Сүхбаатар гишүүн. 
Ж.Сүхбаатар: - Эрүүгийн хуулийн энэ нэмэлтийг бол харин яаралтай гаргачих хэрэгтэй байгаа юм. Энэ олон жил олон дарга нар ярьж байгаа зүйл л дээ. Хууль бусаар хөрөнгөжих гээд. Авлигын эсрэг олон улсын конвенцид орчихсон. Одоо хүлээгдэж байгаа заалт маань өөрөө энэ байгаад байдаг. Тэгээд бид хэд сонирхлын зөрчилтэй холбогдуулаад ингээд хэд хэдэн хуулийн төсөл санаачлаад явж байгаа. Энэ асуудлыг яаралтай шийдчих юм бол албан тушаалтан хууль ёсны орлого нь, одоо манай энэ хэвлэл мэдээллийнхэн тэгээд байна шүү дээ. Их өндөр болчихлоо. Өнгөрсөн жилээсээ гээд л. Үгүй ерөөсөө тэр хардаж сэрдэж байхаар шууд л асуух хэрэгтэй байхгүй юу. Төрийн өндөр албан тушаалтан таны хөрөнгө орлогын мэдүүлэгт ихээхэн хэмжээний өөрчлөлт өнгөрсөн удаа жишээлбэл гарлаа. Та энэ талаараа тайлбар хийх гээд л ингээд явчих хэрэгтэй байгаа байхгүй юу. Тэгээд нөгөөдөхөө тайлбарлаж чадахгүй бол өөр бусад хүн энэ асуудлаар нь одоо эрүүгийн хэрэг үүсгүүлэхээр баримт гаргаад гомдол гаргадаг ч юм уу, ингээд явах ийм тогтолцоо руу орж ирэхэд энэ хууль өөрөө ач холбогдолтой учраас энийг яаралтай шийдээд. 
Тэгээд энийг бол мэдээж хэрэг эрх мэдэлтэй, албан тушаалтай байгаа хүмүүст өөрсдөд нь халгаатай. Гэхдээ одоо олон жил ярьсан юм бол одоо энэ орж ирсэн дээр нь даруйхан батлаад явчих ёстой. Энд бол нэг их олон тийм янзын бодол санаа гаргаад байх юм байхгүй. Энэ нь өөрөө нэгэнт тогтсон нэр томъёоллоор явж байгаа. Зүгээр яах вэ манай зарим улсууд бол хууль бусаар хөрөнгөжих биш, хууль бусаар баяжих гээд бас ярьдаг л даа. Тэгээд энэ бол хууль бусаар хөрөнгөжих гэдэг нэр томъёоны хувьд ч гэсэн одоо нэг их маргаад байхгүй асуудал учраас миний хувьд энэ хуулийг харин яаралтай, ингээд зарчмын зөрүүтэй санал гарахгүй бол анхны хэлэлцүүлгээр нь ингээд батлаад явчих нь зүйтэй л гэж бодож байна. 
Х.Тэмүүжин: - Өргөн барьсны дараа цагдаагийнхнаас нэг санал ирсэн. Ингэж томъёолбол Эрүүгийн хуулийг хэрэглэхэд илүү дөхөм. Бас маргаангүй юм байна гээд цагдаагийн нөгөө найруулгын томъёолол ирсэн. Тэгээд энийг харин зарчмын зөрүүтэй гэх үү, найруулгын гэх үү? 
Ч.Сайханбилэг: - Энэ дээр нэг санал хэлчих үү? Энэ дандаа нөгөө үндэслэлтэй тайлбарлаж чадахгүй бол гэснийг нь шууд л тогтоогдсон бол гээд дандаа өөрчилж байгаа юм байна шүү дээ. Тийм ээ. Харин тэр чинь л өөрөө дахиад л дөнгөж сая бидний ярьсан нэг юу шүү дээ. Яг энэний урд талын асуудал дээр. Дахиад энэ нэг нөхдүүдэд энэ олж авсан талаар үндэслэлтэй нотолгоо өөрсдийг нь гарах юуг нь өгөх ёстой байхгүй юу. Тэгээд тэр нь болохгүй байгаа бол одоо яг энэ юунаас орж ирсэн саналаар нь, хуулийн байгууллагаас орж ирсэн саналаар явбал. Тэр процесс нь өөрөө яаж хангагдаж байгаа гэдэг нь харагдахгүй болчихоод байна л даа. 
Би бол зүгээр яасан гэхээр үндэслэлтэй тайлбарлаж чадахгүй. Тайлбарлаж гэдэг нь аягүй буруу үг байгаа юм. Үндэслэлтэй нотолж чадахгүй байгаа бол гээд дандаа өөрчлөөд явчихвал уг нь зүгээр болох юм шиг байгаа юм. 
Тэгэхээр Ж.Сүхбаатар гишүүн ээ, түрүүн ярьсан юм ч гэсэн бас жаахан хангагдаад явчихна шүү дээ. 
Ж.Сүхбаатар: - Томъёоллууд бүр эсрэгээрээ явж байна шүү. Ер  нь бол. 

Ч.Сайханбилэг: - Харин тийм. Бүр ингээд нөгөө. Нэг процессыг бүр ингээд алга болчихож байгаа байхгүй юу. Тэгэхээр энийг найруулгын засвар гэхэд жаахан юутай л юм шиг байна. Процессыг ингээд. Эхлээд нотлох тэр боломжийг нь гаргах ёстой шүү дээ. Тэгээд нотолж чадахгүй бол энийгээ нотолж чадахгүй байгаа учраас тогтоогдож байна гээд. Тэгээд дараагийн эрүүгийн арга хэмжээ авагдах ёстой байхгүй юу. 
Одоо тэгэхээр чинь энэ найруулгаар чинь болохоор тэр нэг нотлох юу нь алга болчихоод байна. 

Х.Тэмүүжин: - Авлигын эсрэг хууль дээр болохоор үндэслэлтэй тайлбарлаж чадахгүй гэдэг нь явж байгаа юм. Яг авлигын эсрэг хуулиараа. Эрүүгийн хуулиараа болохоор манайхан, нөгөө цагдаагийнхан болон бусад хүмүүсээс, Хууль зүйн яамнаас ч гэсэн санал ирээд байгаа юм. Үндэслэлтэй тайлбарлаж чадахгүй бол гэдэг байдлаар Эрүүгийн хуульд биччих юм бол өөрөө өөрийнхөө эсрэг мэдүүлэг өгөхгүй гэдэг нөгөө суурь зарчимтайгаа зөрчилдчихнө. Тийм учраас...
Ч.Сайханбилэг: - Харин тийм учраас үндэслэлтэй нотлох, өөрөө нотлох эрхтэй шүү дээ. 

Х.Тэмүүжин: - Тийм. Тэр эрх бол угаасаа Эрүүгийн хуулийнхаа суурь зарчмууд дээр байж байгаа. Энэ нь болохоор нөгөө прокурор, хэрэг бүртгэгч, мөрдөн байцаагч болон прокурор нөгөө хууль ёсны хөрөнгөнөөс нь илүү гарсан хөрөнгө байна. Энийгээ энэ хөрөнгө орлогын мэдүүлэг дээр бичээгүй, өөрөө тайлбарлаж чадахгүй байна гэдгээ тэд нар арга ажиллагаагаараа тогтоох ёстой юм. 
Д.Одбаяр: - Арга ажиллагаагаар 100 хувь тогтоох ёстой юм. 

Х.Тэмүүжин: - Тийм. 100 хувь тогтоох ёстой. Тэгж байж энийг гэмт хэрэг гэж үзэх юм. Тийм учраас тогтоогдсон бол гэдэг нь явж байгаа юм. Авлигын эсрэг хуулиараа бол нөгөө үндэслэлтэй тайлбарлаж чадаагүй бол албан тушаалаас зайлуулах сахилгын хариуцлага нь байж байгаа. Эрүүгийн хуулиар бол шоронд оруулах, ял эдлүүлэх хайрцаг  нь байж байгаа. 
Ж.Сүхбаатар: - Х.Тэмүүжин гишүүн ээ, одоо шулуухан асуухад ийм байгаа байхгүй юу. Саяны энэ найруулга дээр би зүгээр энийг бол сайн мэдэхгүй байна. Хууль ёсны орлогоос нь ерөнхийдөө их хэмжээ ч байна уу, бага ч байна уу давсан бол гэдэг томъёолол чинь энэ хууль бусаар хөрөнгөжих юм нь дээр арай өөр болчихоод байна л даа. Энэ чинь хамгийн гол юм нь хууль ёсны орлого ч бай, орлого ч биш ч бай тэрийгээ одоо тайлбарлаж чадахгүй, үндэстэй тайлбар өгч чадахгүй бол тэрийг нь тодорхой этгээд тайлбар авчихаад тэгээд эргэлзээтэй санагдвал шалгуулах хүсэлт тавьдаг. Тэгээд тэр шалгалтаараа тэр нь хууль ёсны байна уу, биш байна уу, юу байна ингээд явдаг. Энд чинь бол ингээд хууль ёсны орлогоос зүгээр илүү гарсан гэж байна шүү дээ. Тэгээд татвар төлөгдсөн төлөгдөөгүй. Тэгээд зарим тохиолдолд хууль ёсны орлогоос чинь илүү гарсан ч гэсэн тэр орлого чинь тодорхой хэмжээнд хууль ёсны тооцогддогоос чинь гадна бас эрүүгийн хэрэг болохооргүй тохиолдол байх ёстой шүү дээ. Энүүгээр чинь бол шууд хууль ёсны орлогын эх болчихвол ер нь...
Х.Тэмүүжин: - Байгаа байгаа. Биш биш. Энэ дээр их хэмжээгээр бичсэн байгаа. Хүндрүүлэх нөхцөл нь онц их хэмжээгээр гэж байгаа. Тэгэхээр нөгөө Эрүүгийн хуулийн тайлбараараа, Дээд шүүхийн тайлбараараа энэ хэмжээнүүд чинь...
Ж.Сүхбаатар: - Хууль ёсны орлогоо тайлбарлачих юм уу яг таны хэлдэгээр. 

Х.Тэмүүжин: - Байж байгаа. Авлигын эсрэг хууль дээр болохоор 6 сарын цалингаасаа давсан хэмжээгээр гарсан орлогыг тайлбарлаж чадахгүй сахилгын хариуцлага хүлээхээр байж байгаа. 
Ж.Сүхбаатар: - Бидний концепци чинь бол арай өөр байсан шүү дээ. Энэ тайлбарлаж чадахгүй гээд. Энэ томъёолол бол эрс өөрчлөгдөж байгаа. Зүгээр энийгээ яах вэ өөрөө одоо, би хууль санаачлагч адилхан тэгэхдээ тэгээд бодно биз. Тийм ээ. 

Ч.Сайханбилэг: - Ядаж энэ хоёр процессоо нийлүүлмээр байгаа юм. Үндэслэлтэй нотолж чадахгүй бол. Чадахгүй бөгөөд тэр нь их хэмжээгээр илүү гарсан нь тогтоогдсон бол гэдэг ч юм уу. Энэ нөгөө.
Д.Одбаяр: - Үгүй үгүй. Энэ хуулийг хэрэглэх байгууллагын саналыг анхаарах ёстой юм байгаа юм. Үүнийг чинь дагаад Дээд шүүхийн тайлбар гарч таарна. Авна. Тайлбар гарч таарна. Ерөөсөө бид нар бол хуулиа, саналаа оруулаад тэгээд яаж батлагдах нь вэ тэрүүгээрээ батлаад хэрэглэх асуудал нь тусдаа. Тэгэхгүй бид одоо хуулийг ингэж ярьж байхдаа цаанаа ямар нэгэн өөр одоо, үүний дараа үр дагавар нь ийм байх юм аа гэдгийг хатуу бодож ярих боломж бол байхгүй болчихож байгаа юм. Нотлох, тогтоох тэр бол их нарийн шүү дээ. Тийм. 
Х.Тэмүүжин: - Энэ чинь өөрөө материаллаг хууль л даа. Тэгээд материаллаг хууль дээрээ бол ерөнхий гепотиз ийм байдлаар бичих нь Эрүүгийн хуулийнхаа үндсэн зарчим, Үндсэн хууль энэ тэртэйгээ нийцэж байна гэж ажлын хэсэг дээр ойлголцолд хүрсэн юм. 
Өмнөх нь бол яах аргагүй бас зөрчилдөөн үүсгээд байгаа юм. Үндэслэлтэй тайлбарлаж чадахгүй бол гэхээр нөгөө би гэмт хэрэгтэн гэдгээр нөгөө шалгагдаж байгаа хүн өөрөө нотолчих гээд байгаа байхгүй юу. Энэ бол Үндсэн хууль дээр болон Эрүүгийн байцаан шийтгэх хууль дээр байгаа гол зарчмуудыг зөрчиж байна гэсэн тийм маргаанууд гараад энэ зүйл заалт Монгол Улсын эрх зүйн зохицуулалт руу орж ирэхгүй байх тийм боломж үүсэх гээд байсан юм. Энэ бол нэмэлт. Шинэ зүйл заалт нэмэгдэж байна гэсэн үг. 
Тэгээд ийм байдлаар тавьчихаар нөгөө Авлигын хууль чинь тэртээ тэргүй нөгөө сахилгын хариуцлага тооцох системээрээ байж байгаа юм. Энэ бол Эрүүгийн хууль нь. Энэ хоёр чинь уялдаад зэрэгцээд ирэхээр яг авлигын эсрэг үр ашигтай ажиллах боломж нээгдэж байгаа юм. Хүн хэлмэгдүүлэхгүй. Гэхдээ яах вэ ял завшуулахгүй. Ийм зохицуулалт орох хангалттай боломж байна гэж харагдаад байгаа юм. 
Р.Гончигдорж: - Би ганцхан юм хэлчих үү. Энэ зүгээр найруулгын хувьд ч гэсэн нэг л үг дутаад байгаа юм шиг бодогдоод. Тэр үг нэмчихвэл бас саяны хоёр чинь нэг хоорондоо залгагдчихмаар бодогдоод байх юм. Нийтийн албан тушаалтны хууль ёсны орлогоос нь их хэмжээгээр илүү гарсан хөрөнгө тухайн албан тушаалтан олсон нь тогтоогдсон бол гэж. Хөрөнгө тогтоогдсон бол. Уншдаа та нар. Нийтийн албан тушаалтны хууль ёсны орлогоос их хэмжээгээр илүү гарсан хөрөнгө тогтоогдсон бол гэж. Өөрөөр хэлбэл тэр хөрөнгө чинь олж авсан л хөрөнгө байж таарна шүү дээ. Тийм ээ. Тэгэхээр зэрэг илүү гарсан хөрөнгө олж авсан нь тогтоогдсон бол. Хөрөнгө олсон нь. Илүү гарсан хөрөнгө тогтоогдсон бол гэж. 
Д.Одбаяр: - Таныг түрүүн нөгөө нэг энэ хэлэлцэх асуудал дунд оруулж ирэхэд би бодож л суусан юм. 

Р.Гончигдорж: - Цагдаагийнхан, хууль хэрэглэгчдийн хувьд ч гэсэн ойлгомжтой. Нийтийн албан тушаалтан нь түүний хууль ёсны орлогоос их хэмжээгээр илүү гарсан хөрөнгийг олсон нь тогтоогдсон бол гэж. 
Д.Одбаяр: - Саналаа бол хураая. Анхны хэлэлцүүлгээ явуулъя. Ажлын хэсэг энэ дээр үргэлжлээд зарим нэг одоо тэр хөрөнгийг тогтоох биш хөрөнгө олж авсан процессыг тогтоох, үйлдлийг тогтоох ийм саналууд явж байна шүү дээ. Энийг ажлын хэсэгт нэгдсэн хуралдаанд орохоос өмнө боловсруулж оруулна аа, Х.Тэмүүжин гишүүн ээ. Тийм ээ. Эцсийн хэлэлцүүлэг өшөө явагдана. Тэр анхны хэлэлцүүлгээр явах боломж байхгүй. Эцсийн хэлэлцүүлэг гүйцээн боловсруулах ийм зарчмыг ойлголцлоо шүү. Тэгээд одоо санал хураана. 
За нэгдүгээрт, Төслийн 1 дүгээр зүйл болох хуулийн 2071 дүгээр зүйлийн 2071.1 дэх хэсгийн “Албан тушаалтан хууль ёсны орлогоос нь их хэмжээгээр илүү гарсан хөрөнгийг хэрхэн олж авсан талаар үндэслэлтэй тайлбарлаж чадахгүй бол” гэснийг “Нийтийн албан тушаалтны хууль ёсны орлогоос нь их хэмжээгээр илүү гарсан хөрөнгө тогтоогдсон бол” гэж өөрчлөх гэдэг редакцитай. Энэ саналыг дэмжье гэж байгаа Байнгын хорооны гишүүд. 
10-аас 9. Баярлалаа. 

Хоёрдугаарт, Төслийн 1 дүгээр зүйл болох хуулийн 2071 дүгээр зүйлийн 2071.2 дахь хэсгийн “Албан тушаалтан хууль ёсны орлогоос нь онц их хэмжээгээр илүү гарсан хөрөнгийг хэрхэн олж авсан талаар үндэслэлтэй тайлбарлаж чадахгүй байгаа бол” гэснийг “Нийтийн албан тушаалтны хууль ёсны орлогоос нь онц их хэмжээгээр илүү гарсан хөрөнгө тогтоогдсон бол” гэж өөрчлөх. Энэ саналыг дэмжье гэж байгаа Байнгын хорооны гишүүд. 

10-аас 9. 

Гуравдугаар санал. Төслийн 1 дүгээр зүйл болох хуулийн 2071.1 дүгээр зүйлийн Тайлбар хэсгийн “хууль ёсоор олсон талаар үндэслэлтэй тайлбарлаж чадаагүй байгаа хөрөнгийг” гэснийг “хууль ёсны орлогоос нь их хэмжээгээр илүү гарсан хөрөнгийг” гэж өөрчлөх гэсэн энэ санал байна. Энэ саналыг дэмжье гэсэн томъёоллоор санал хурааж байна. 
10-аас 9. Баярлалаа. 

Ингээд энэ зарчмын зөрүүтэй саналуудаар санал хураалаа. Гэхдээ энэ дээр ажлын хэсэг дотор нь харах, найруулах, редакцийн шинжтэй хоёр зүйл байна гэдгийг бид ойлголцлоо шүү. Тэгээд оруулах нь байна. 
Чуулганы нэгдсэн хуралдаанд ажлын хэсгийн ахлагч Р.Гончигдорж гишүүн байгаа юм байна. Тийм ээ. Та танилцуулах юм уу, яах вэ. Болох уу. За Р.Гончигдорж гишүүн. За ингээд Байнгын хорооны хуралдаан хэлэлцэх асуудлаа хэлэлцэж дууслаа. Гишүүдэд баярлалаа. 
Хуралдаан 11 цаг 30 минутад өндөрлөв. 

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

